
NSƐMMISA ƐNE MMUAEƐ

HEBRIFOƆ ƆFA I

 Ɛbɛyɛ dɛn na ɔbaa no bɛtumi ayɛ a Onyankopɔn nka ho? Ɛno
bɛyɛ ade kann, ɛrenyɛ anaa? Ɛrentumi nyɛ hɔ a Awurade

nka ho.
Menkasa mfiri wɔn nyinaa mu. Nanso me susuu sɛ mɛtumi

asɔ biribi a ɛmu yɛ duru mu, mo nim, enti ɛbɛyɛ sɛ mɛsiesie
me ho. Nanso, oh, na emu yɛ hare ankasa, ankasa. Enti ebia na
nsɛmmisa no nyɛ bebree ɛwɔ nnipa no ntam afei, ɛyɛ nsɛmmisa
sima ankasa na ɛyɛ mmerɛ koraa. Ɛyɛ, ɛyɛ m’anigye sɛ merebɔ
mmɔden sɛ mɛma mmuaeɛ a ɛyɛ papa paa a mɛtumi, ɛnam
Awurade mmoa so.
2 Na sɛ Onuabaa Arganbright wɔ ha anadwo yi a…Onuabaa
Rut. Wo wɔ ha, Onuabaa Rut? Ɔwɔ ha. Me wɔ…Oh, aane, me wɔ
nakyiri kwan wɔ ha, na…Daabi, menyɛ. Ɛyɛ, mɛtumi anya no
wɔ ha pɛɛ. Na mewɔ no me kotokuo mu, na me gyaa me nwoma
ketewa no wɔ fie. Afei, sɛ polisini kye me bera a merekɔ fie a,
Onuabarima Fleeman, bra na bɛgye me. Kakyerɛ Billy sɛ me…
gyaa me nwoma ketewa no wɔ fie, mereka teaseɛnam a tumi
krataa nni me ho. Na me susuu sɛ na me wɔ no me kotokuo
mu; Me sesaa ntaadeɛ no. Me baa fie, awia no, na meretwitwa
nsensan ntɛmso na ɛsɛ sɛ me gyae na meyɛ no ntɛm na meba
ha, me sesaa ataadeɛ na mede mmirika baa ha. Na me—me mede
nsɛm asekyerɛ nwoma no baae, nanso mobɛtumi anya no akyire
wɔ mu ha.
3 Monnya atenka bɔnemfa saa krataa no ho. Sɛmannya obiara
a ɔnyɛ paa kyɛn saa, ɛno bɛyɛ krataa papa. Na ɛno yɛ papa. Na
ɛno yɛ paa, ɛyɛ papa paa. Me ka kyerɛɛ mo sɛ merenkenkan,
nanso mebɔ faa so, mo nim, na mantumi ankora no bio. Ɛyɛɛ me
nwanwa deɛ mo kaaeɛ no. Na ɛyɛ paa, ɛyɛ papa paa, wɔatwerɛ
tesɛ deɛ ɛsɛ sɛ sukuu kyerɛkyerɛni twerɛ. Na ɛno yɛ papa, na
m’ani sɔ. Na ɛma—ɛma wo…
4 Mohu, me dɔ obi nkrataa a ɛyɛ—ɛbɛyɛ sononko afiri wo deɛ
ho. Hwɛ, sɛ wokɔ so aberɛ biara, na obi nyɛ sononko mfiri wo
ho a, woyɛ basaa. Ɛsɛ sɛ wo nya biribi sononko kakra sɛdeɛ
wobɛtumi ate aseɛ na wakɔ mu yie. Na—na wo wura baako mu
sɛ wo anhwɛ a; afei wo—afei wokɔhyɛ amaneɛ mu sɛ woyɛ saa a.
Wo deɛ kɔso ara tu anammɔn na nya obi a ɔyɛ sononko firi wo ho
na pore wo ntakramu prɛko wɔ berɛ tiaa bi mu.
5 Wɔ Abibiman mu me hunuu gyata nkumaa mmienu, na
wɔyɛ ayɔnkofoɔ paa, wɔbɛyɛ te saa. Ahosuo sisimu, kumaa,
gyata ketewa; gyata kumaa, gyatabaa kumaa. Na afei, na wɔsɛ



2 ASƐM A WAKA NO

agyinamoamma, na wɔyɛ nketewa bi te sɛɛ, ketewa…nkumaa a
wɔn ho yɛ fɛ, wɔredi agorɔ. Namedewɔn resane aba Amerika, na
mede wɔn guu anomaa buo bi mu. Anka mede wɔn resane aba,
nansomannya biribi—biribiara anwɔwɔn aduro, awuduro biara.
Na wɔremma me mfa wɔn mma United States wɔ berɛ a wɔnwɔɔ
aduro kane, na mantumi annya bi wɔ Abibirem nyinaa. Nanso sɛ
wopɛ sɛ wo hunu sɛ ɔyɛ gyata anaasɛ ɔnyɛ a, twe no kɔ n’akyi
kakraa bi. Ɔbɛyɛ sɛ ɔrehuri na wobɛhunu sɛ ɔyɛ gyata, enti—enti
ɛno ma wohunu baabi a ɔgyina.
6 Ɛno ne kwan a ɛsɛ sɛ woyɛ no berɛ bi, mo nim, asɛ worepia
ntakra no kɔ akyire, de hwehwɛ mu. Nanso, afei, yɛn bo mfu te
sɛ gyata no; yɛn—yɛdɔ saa, de ma…nnipa sɛ wɔmmisa nsɛm. Na
nsɛmmisa te saa no, Onuabaa Rut, ɛyɛ papa, papa paa ma me.
Ɛyɛ a…Me—me dɔ saa, hwɛ. Ɛyɛ saa tantan paa no na mekyiri
sɛ mɛnya. Mmom yeinom a…ɛno yɛ papa.
7 Afei yanya ɛbinom papa, ɛkanyan, ɛyɛ efie nsɛmmisa.
Ɔsɛnkani bi wɔ akyire hɔ wɔ dan no akyi seesei ara, ɔbisaa me,
ɔkaa sɛ, “Adiyifoɔ baanu a wɔwɔ Adiyisɛm 11, wɔbɛba ansa na
Ohwim no anaa? Anaasɛ ansana wɔbɛfa Israel anaa? Na deɛ…”
Afei, ɛno ne nsɛmmisa no—no—no a ɛkyekyere woɔ no. Nanso saa
nsɛmmisa sima te sɛ yei no ne nyinaa yɛ papa.

Nanso afei, ansana yɛbɛfiri aseɛ no, momma yɛnsi yɛn tiri
ase mma mpaebɔ.
8 Agya, yahunu sɛ berɛ a Wo dii mfirinhyia dummienu no,
Wo ne atwerɛfoɔ ne animdefoɔ hyiaa wɔ Asɔrefie, ɛne wɔn redi
Twerɛnsɛm no mu nkɔmmɔ. Na wɔn ho—wɔn ho dwirii wɔn…
nnipa a waɔyini, na watete wɔn yie wɔ Twerɛnsɛm no mu, na
nso wɔhunuu Abarimaa bɛyɛ mfirinhyia dummienu ɔtumi—ma
wɔn ho dwiri wɔn, wɔ Twerɛnsɛm no nkyerɛkyerɛmu. Na woreyɛ
W’Agya adwuma. Woka kyerɛɛ Wo maame, “Wonnim sɛ ɛsɛ sɛ
Meyɛ M’Agya adwuma anaa?” de kyerɛkyerɛ Twerɛnsɛm no mu
ɛne ne honhommu nkyeraseɛ.
9 Na afei yɛbɔ mpaeɛ, Awurade, sɛ—sɛ Wo nim sɛnea yayɛ
mmerɛ na yɛnni ahoɔden, ɛne sɛnea yɛtumi yɛ mfomsoɔ ahodoɔ,
sɛ Wobɛka yɛn ho anadwo yi wɔ Honhom Kronkron tebea mu,
na wakyerɛkyerɛ Twerɛnsɛm nomu ama yɛn. Meretwɛn na mede
me ho reto Wo so. Na sɛ me, wɔ berɛ biara mu no, me bɔ mmɔden
de me ara m’adwene anaasɛ nkyeraseɛ anaasɛ pɛsɛmenkomenya
adeɛ bi, bɔmmɔdenma no gyegye sɛ ɛkwan amerekyerɛkyerɛmu
no bɛyɛ papa a, kata m’ano, Awurade, te sɛ Wo bɛyɛ…Wo yɛɛ
gyata no, berɛ a wɔbaa Daniel so no. Wo daso ara yɛ Onyankopɔn
korɔ no ara.
10 Na ma no nyinaa nyɛ…Berɛ a yɛde yɛn ho to Honhom
Kronkron so yi, ma No nyi saa nnoɔma yi nkyerɛ yɛn. Na afei
berɛ Ɔkasa no, ma ɛmu nna hɔ pefee sɛdeɛ obisaa asɛm no bɛte
No aseɛ. Na sɛ Mmuaeɛ no anyɛ deɛ me gyedie berɛ biara no a,
ɛnneɛ ma m’akoma ani nye nso, Awurade, sɛ mɛhunu sɛ manya

biribi foforɔ, ɛne Awurade kwan papa bi so. Ɛfiri sɛ Wo kaa sɛ,
“Mohwehwɛ Twerɛsɛm no mu, na Ɛno mu na mosusu sɛ mo wɔ
Daa Nkwa, na Ɛno ne Deɛ ɛdi Me ho adanseɛ.”
11 Afei, Twerɛsɛm yi nkyerɛkyerɛ akyi no, nokorɛni ɛbɛkɔ so
akanyan adwene bebree ɛne deɛ ɛkeka ho. Na mebɔ mpaeɛ,
Onyankopɔn, seesei a saa nsɛmmisa yi nyinaa asɛ ɛyɛ dɛ na
wabisa no brɛɛo, ma Honhom Kronkron no mmua wɔn brɛɛo
ne dɛɛdɛ so. Ɛfiri sɛ yɛbisa no wɔ Yesu Din mu, na ɛde ma
Onyankopɔn animuonyam, ɛneN’Asafo no nyini nti. Amen.
12 Mmerɛ pii na pɛsɛmenkomenya adwene ba biribiara mu a,
ɛsɛe adeɛ no tedɛ nyinaa. Na afei, nsɛmmisa a ɛfa saa Twerɛsɛm
yi ho na wɔabisa.
13 Afei, sɛ meteateamu kakra anadwo yi a, me se atu ntira. Na
mede hyɛɛ mu, na mentumi nka asɛm no, meyɛ bɔkɔɔ berɛ a
mereka asɛm no;meyi firi mu a, na asɛmerebɔ hwerɛma.
14 Owurayere Billy Graham kaa asɛm bi faa ne ho, animusɛ
anigyeɛ a ɛboroso paa yɛ berɛ a ɔhunuu no, na, nese atu wɔ
animu. Na ɛyerae, na ɔwɔ kasamfonini dwumadie ɛhɔ ara, na—
na ɔrentumi…Na ɛwɔ prɛte bi so a akyire see pii wɔ so. Na
sɛ ɔkasa a, na ɔbɔ hwerɛma “hwew, hwew” ɛfa nese no mu. Na
ɔbaa no kaa sɛ na ɔbarima no kɔɔ ne nkotodwe anim, bɔɔ mpaeɛ
na mfifire rete no, simma du ansana kasamfonini dwumadie no
rekɔsoɔ, na awieɛ no wɔhunuu no baabi a ɛfiri tɔɔeɛ hɔ wɔ ne
ntwontwo no mu wɔ ne mpaboa kokuromotie no mu. Wɔn a
wɔgye ahɔhoɔ no mu baako na ɔhunuuɛ, saa atorɔ se no. Na
Owurayere Graham ka faa ne ho, na ɔwɔ ha. Na enti mede hyɛɛ
krataa sini bi mu, me susu sɛ mewɔ no wɔ me Twerɛ Kronkron
no mu ha pɛɛ.
15 Na enti ɛyɛ adeɛ bi a…sɛ yɛnyini kakra na yɛfu dwono a,
mo nim, na ɛsɛ sɛ yɛhwere yeinom a, ɛma no yɛ ade bɔne. Na enti
me…berɛ a na me ne Onuabarima Roberson ɛwɔ akyire hɔ no,
na wɔn, Na meretwitwiri ho anɔpa bi ɛna ɛsini bi bu firii ho, na
ɛsɛ sɛ me de kɔ dɔkota hɔ, na ɔyɛ no yie. Enti Awurade mfa Ne
nhyira ngu so.
16 Afei yɛrekɔ, seesei, merebɛbɔ mmɔden akɔ ɛmu baako biara
mu, sɛmɛtumi a. Na, Onuabarima Tony, ɛnamOnyankopɔn adom
so, me nyaa nkyeraseɛ maa wo daeɛ no, na ɛyɛ nwanwa. Ɛyɛ
m’anigye paa sɛ mehunu saa. Na ɛyɛ nkyeraseɛ papa, na me susu
sɛ ɛnsɛ sɛ me ka no badwam ha, enti mede bɛma wo nko ara wɔ
kokoam—sɛ wonyɛ a…sɛ wopɛ no wɔ saa kwan no so a. Ɔbisaa
me adano anadwo bi, ɔnyaa daeɛso bi, na mantumi ankyerɛ no
deɛ ɛyɛ kɔsi sɛmekɔɔ Awurade anim namebɔɔmpaeɛwɔ ho. Afei
Awurade yi kyerɛɛ me na ɔka kyerɛɛ me deɛ na nkyeraseɛ no teɛ.
Ɛyɛ nwanwa, na ɛyɛ asɛmpa demawo, Onuabarima Tony.
17 Afei, wɔ asɛmmisa a ɛdikan no mu. Afei, me nnim baabi
a memfiri aseɛ kane, ɛfiri sɛ ne nyinaa yɛ papa. Nanso, seesei,

yɛrebɔ mmɔden sɛ yɛnkyɛre pii, na ebia yɛbɛtumi awie no
Kwasiada, sɛ yankɔ ne nyinaa mu a.
51. Kyerɛkyerɛmu deɛ aseɛ kyerɛ “daa asotwe,”wɔMateo 25:46.

“Nanso ɔno…” Ɛno ne asɛmmisa no.
52. Afei, asɛmmisa a ɛtɔso mmienu: “Mmom ahennie nomma no

wɔbɛto wɔn agu esum kabii mu,” ɛyɛ saa adekorɔ no ara sɛ
wɔretu wɔn afiri Onyankopɔn adwene no mu?

18 Ɛyɛ, afei, momfa mo asɛmmisa a ɛdikan, a wɔbɛhu no wɔ
Ɔhoteni Mateo, aduonu-…ti 25 no. Afei yɛbɛ…Afei, mensuaa
yeinom da, me hwɛɛ no wɔ akyire hɔ, na mebɔɔ mmɔden paa
hwɛɛ no yie paa sɛdeɛ me—sɛdeɛ menim no. Na me…Mo ne me
mmue wɔ mo Twerɛ Kronkron mu, berɛ a yɛresua No. Afei, na
mepɛ sɛ menya yei firi Hela nsɛm asekyerɛ nwoma no mu nso,
sɛdeɛmo bɛnya—n’ase kann no. Name—mepɛ saa. Sɛdeɛ yɛbɛnya
No wɔ baanu no—mu wɔ baanu no—Hela no ɛne afoforɔ no. Na
afei yei bɛyɛ—bɛyɛ biribi nyaa, ɛna yɛresua adeɛ, ɛfiri sɛ ɛsɛ sɛ
me hwehwɛmunamenya Twerɛnsɛmno baabiara amɛtumi anya
no, namede wɔn toto wɔn ananmu. Ne nyinaa yɛ.
19 Afei, obi pɛ Twerɛ Kronkron a ɔde bɛsua adeɛ anaa? Sɛ wopɛ
a, pagya wo nsa. Na yɛn…Me susu sɛ yɛwɔ mmiɛnsa anaasɛ
nnan wɔ akyire ha. Sɛ mopɛ sɛ mo de Twerɛsɛm no yɛ adesua
a, ne nyinaa yɛ. Onuabarima Cox, wo bɛba ha na w’ama me nsa
aka Twerɛ Kronkron yinom? Na ɛyɛ—ɛyɛ ma wo, sɛ wobɛtumi a,
de…(ɔbaako bi wɔ hɔ, na wo—wo deɛ fa kɔ fam sɛ wopɛ a, saa
dodoɔ no). Na obiara a ɔpɛ baako no, ma wo nsa so, abarimaa
no de bɛba wo nkyɛn pɛɛ, hwɛ. Na yɛpɛ sɛ yɛsua yeinom bom,
na ɛyɛ…
20 Afei, wɔ akenkansɛm yei so ɛne ti a ɛdi akyire yi no…
Hebrifoɔ Nwoma no ti nson a ɛdikan no. Nkyerɛkyerɛ no akyi
no, sɛ ɛteɛ no, abarimaa no a ɔtwerɛɛ yeinom no, saa asɛnti
ahodoɔ yi, Onuabarima Mercier ɛne Onuabarima Goad, wɔanya
yeinom na wɔrebɛtintim ayɛ no nwoma. Na wɔanya. Afei…na
yɛnni biribiara te sɛ ɛfanefa adwuma, a yɛtete adeɛ no ani. Na
me susu sɛ wɔahwɛ mu…ɛna wɔayi deɛ—deɛ asɛnhia no afiri
ɔno…ɛna wɔreyɛ asɛnhia no ho tromtrom, nsɛnhia kakraa bi a
ɛfiri Hebrifoɔ nkyerɛkyerɛ no mu. Onuabarima Mercier ɛrenkyɛ
koraa, ɔbɛtintim, ama obiara a ɔpɛ bi no.
21 Afei yei a ɛwɔ mu ha yi, ɛde ba mu…Worentumi nkɔ mu…
ɛwɔ asɛmpatrɛ asafo mu, a yei yɛ asɛmpatrɛ asafo. Worentumi
nkɔ mu a—a nkyerɛkyerɛ a wonkanyan nnipa pii nsusuiɛ bɔne
ne wɔn adwene. Ɛsɛ sɛ wo yɛ. Afei, memmɛne ho koraa sɛ
ɔkyerɛkyerɛni, menyɛ obi a ɔkyerɛkyerɛ Twerɛ Kronkron mu
koraa. Nanso memmɔ mmɔden sɛ—sɛ mɛka biribi, anaasɛ mpo
mɛyɛ biribi, mmom ɛdikan—ɛdikan mebisa anaasɛ mehwehwɛ
deɛ ɛyɛ paa fa ho.
22 Onuabarima dɔfoɔ bi bisaa me, adano anadwo bi, ɔkaa sɛ,
“Onuabarima Branham, Onuabarima Seward berɛ bi ɔkaa sɛ

obi—obi rentumi nka wo nhyɛ baabiara. Hwɛ, sɛ berɛ biara wo
wɔ kwan bi a wo fa so de firi mu anaasɛ wobɛfiri ho.”
23 Me kaa sɛ, “Ɛyɛ, deɛ nti ɛte saa ne sɛ, me bɔ mmɔden susu
ho berɛ biara ansana mɛyɛ biribi. Wohunu? Na afei sɛ nnipa no
bisa me a, ɛnneɛ na mɛtumi aka deɛ m’adwene teɛ akyerɛ wɔn.
Wahu?” Nanso ɛyɛ sɛ wo dwene papa. Na ansana wobɛyɛ biribi
no, bɔ mmɔden gyina faako a Onyankopɔn pɛ sɛ wo gyina, ɛnneɛ
na ɛbɛyɛ den paa sɛ obi bɛka wo ahyɛ.
24 Worentumi nsusu ho berɛ a—a Ahab bɔɔ mmɔden sɛ ɔbɛka
Elia ahyɛ.Wobɛtumi asusu ho berɛ a Farisiifoɔ no bɔɔmmɔden sɛ
wɔbɛka Yesu ahyɛ no? Hwɛ, Na ɔwɔ—Ɔmaa mmuaeɛ no ntɛmso,
ɛfiri sɛ biribiara a Ɔyɛɛeɛ no, Ɔyɛɛ no Onyankopɔn pɛ so, na
Ɔno…saa kwan no so na Ɔno—Ɔbɛtumi anya. Afei, ɛno ne kwan
a yɛpɛ sɛ yɛfa soɔ.

Afei wɔabisa asɛm, yɛbɛkɔ asɛm no so:

Kyerɛkyerɛmu deɛ aseɛ kyerɛ “daa asotwe,”wɔMateo 25:46.
25 Afei montie no yie paa. Obiara seesei, Mateo 25:46:

Na yeinom bɛfiri hɔ akɔ daa asotwe mu:…
26 Afei, asɛmmisa no yɛ, “Ɛdeɛn…Kyerɛkyerɛ mu…” Afei
asɛmfua daapem firi asɛmfua a ɛfiri “daa ne daa,” na daa
yɛ “berɛ kakra.” Ɛkyerɛ sɛ “berɛ dodoɔ bi,” sɛ daa. Afei sɛ
wobɛkenkan a…Me nnim deɛ ɔtwerɛɛ nsɛmmisa no, ɛfiri sɛ
obiara antwerɛ ne dinwɔ so; na ɛnsɛ sɛ ɛyɛ saa,me nhia saa, hwɛ.

Nanso yeinom bɛfiri hɔ akɔ daa asotwe mu:…(Afei
monhwɛ, ɛno yɛ abɔnefoɔ no.)

27 Afei, ɔdɔfoɔ—oni dɔfoɔ a wobisaa asɛm no, kenkan deɛ ɛkaho
No nyinaa:

…nanso ɔteneneeni no bɛkɔ daa nkwa mu.
28 Abɔnefoɔ no bɛkɔ daa asotwe mu (berɛ kakra bi), nanso
ateneneefoɔ no wɔ Daa Nkwa. Worenhunu Daa asotwe da,
ɛrentumi nyɛ saa. Hwɛ, sɛ na wɔwɔ Daa asotwe a, na wɔwɔ Daa
Nkwa; nawɔwɔDaaNkwa, nawɔagyewɔn nkwa. Hwɛ, ɛrentumi
nyɛ saa. Afei sɛ mobɛhwɛ a, ɔno—ɔno asɛm a wɔbisaeɛ no…ɛma
ne ho mmuaeɛ. Wohu?

Na yeinom…

Afei monhwɛ, mɛkɔ ha ansa:

…na wɔn…
29 Wɔ 20 no…nyiyimu 44:

…na wɔn nso bɛbuaae, kakyerɛɛ No sɛ, Awurade, da
bɛn na yɛhunuu wo sɛ ɛkɔm de woɔ, da bɛn na sukɔm
de woɔ, na woyɛ ɔhɔhoɔ, na woda adagya,…na woda
afiase, na yɛammɛsom woɔ?

Ɛnna ɔbɛ—ɛnna ɔbɛbua wɔn, aka sɛ, Nokorɛ mereka
makyerɛ mo sɛ, Sɛ moyɛ maa…nketewa yi mu baako
no, moyɛ…maa me.
Na yeinom bɛfiri hɔ akɔ daa (daa) asotwe mu: (ɛno yɛ

abɔnefoɔ no)…nanso ateneneefoɔ no bɛkɔ Daa Nkwa
mu.

30 Moahu nsonsonoeɛ a ɛwɔ mu? Abɔnefoɔ no wɔ daa asotwe
mu, nanso daa yɛ “berɛ kakra.” Afei, sɛ anka ɛyɛɛ adekorɔ no ara
a, anka wɔbɛtwerɛ no sɛ, “Na yeinom bɛfiri hɔ akɔ daa asotwe
mu, ɔfoforɔ no nso bɛfiri hɔ akɔ daa nkwa mu.” Moahu? Anaasɛ,
“Wɔbɛfiri hɔ akɔ Daa asotwe mu, na ɔfoforɔ baako no akɔ Daa
nkwa mu.” Monhwɛ, sɛ Daa asotwe wɔ hɔ a, na wɔbɛtwe aso daa
ne daa a, ɛnneɛ naDaawɔ hɔ…ɔwɔDaaNkwa; naDaaNkwa yɛ
baako pɛ, na ɛno firi Onyankopɔn nkyɛn na ɛba. Biribiara a ɛnni
mfitiaseɛ no nni awieɛ, biribiara a ɛwɔ mfitiaseɛ no wɔ awieɛ.
Moahu deɛ merekyerɛ no?
31 Afei, Twerɛsɛm No ankasa a saa oni dɔfoɔ no maa mmuaeɛ
no…Afei sɛ mobɛhwɛ no wɔ nsɛm asekyerɛ nwoma no mu
a, “Na yeinom bɛfiri hɔ akɔ ainion mu, wɔretwa so, na wɔakɔ
daa-…na wɔakɔ ogya mu, ogya tadeɛ no.” Afei, asɛmfua a-i-
n-i-o-n kyerɛ “asotwe berɛ.” Wɔ Hela nsɛm asekyerɛ nwoma no
mu, wɔ ha pɛɛ, “asotwe berɛ,” anaasɛ, “berɛ ma asotwe.” Hwɛ,
“Wɔbɛfiri hɔ akɔ asotwe berɛ mu.” Asɛmfua a wɔde yɛɛ adwuma
no, a-i-n-i-o-n.Ainion, a ɛkyerɛ “mmerɛ, berɛ, berɛ kakra.” Afei
monsanemfa nkɔ nkyeraseɛ no—no a ɛwɔ ha nomu, Brɔfo no, daa
yɛ “berɛ kakra.” Hwɛ, ɛfiri Hela no mu, “berɛ kakra.” Asɛmfua
ainion, anaasɛ a-i-n-i-o-n, ainion kyerɛ “asotwe berɛ kakra.”
32 Nanso afei monkenkan afoforɔ no, “Nanso yeinom bɛkɔ
mu Daa.” Ɛno yɛ sononko. Hwɛ, Daa Nkwa. Daa firi asɛmfua
“Oniawieɛ mu,” na Oniawieɛ nni mfitiaseɛ anaa awieɛ. Ɛyɛ daa
ne daa. Afei ɛsɛ sɛ ɛno yɛ mmuaeɛ, hwɛ, ɛfiri sɛ sɛ mobɛkenkan
Twerɛsɛm no yie paa a, mo bɛhunu.
33 “Na yeinom bɛfiri hɔ akɔ daa asotwe mu, nanso ɔteneneeni
no…” Abɔnefoɔ no bɛkɔ daa asotwe mu, wɔbɛtwe wɔn aso
berɛ kakra; ebia mfirinhyia ɔpepepem, me nnim, nanso nokorɛni
wɔbɛtwe mo aso wɔ mo bɔne ho. Mmom sɛdeɛ ɛteɛ sɛ bɔne wɔ
mfitiaseɛ no, bɔne wɔ awieɛ. Na asotwe wɔ mfitiaseɛ no, asotwe
wɔ awieɛ. Na wɔbɔɔ amanehunukrommaa ɔbonsam ne n’abɔfoɔ.
Mohu? Ne nyinaa yɛ. Afei, mewɔ ɔfoforɔ baako wɔ ha a merema
mmuaeɛ, wɔ simma kakra, a ɛyɛ fɛ, wɔde bɔmu.

Afei, nanso yeinom a wɔwɔ ha yi: “Nanso ahennie no mma
no wɔbɛto wɔn agu esum mu,” ɛno yɛ adekorɔ sɛ wɔreyi wɔn
afiri Onyankopɔn adwene mu anaa?

34 Daabi, ɛrenyɛ adekorɔ no ara. Afei, woretwe adwene asi
Ayeforɔhyia Adidie no so. Afei, “Na ahennie no mma no,” sɛdeɛ
wɔbisaa no wɔ ha no. Ahennie no mma no ne Yudafoɔ no, na
wɔtoo wɔn guu sum kabii mu. Na wɔn—wɔato wɔn agu sum kabii

mu, na wakɔ berɛ a ɔsu ɛne agyadwoɔ ɛne setwerɛ wɔ mu no mu.
Wɔtoo wɔn guu esum kabii no mu ɛfiri sɛ ɛbɛma wo ne me berɛ
de asakyera yadwene, mmom wɔantu wɔn amfiri Onyankopɔn
adwene mu da. Ne werɛ remfiri Israel da. Na Israel, sɛdeɛ Twerɛ
Kronkron akenkanfoɔ biara nim no, wɔde gyina hɔ sɛ “ahennie
no mma.” Hwɛ, ɛyɛ ahennie no, bɔhyɛ no. Wɔ nsɛm foforɔ mu no,
Onyankopɔn ne ɔman no redi dwuma, berɛ a Ɔne Israel diiɛ no,
a ɛno ne ahennie mma no.
35 Afei, mo kae, Ɔkaa wɔ hɔ sɛ, “Na Abraham ne Isak ne
Yakob,” wɔ beaɛ baako, “wɔbɛba na wabɛtena ahennie no mu
wɔ awieɛ berɛ no mu.” Hwɛ, na enti Abraham, Isak ne Yakob
bɛwɔ ahennie no mu; na wɔyɛ, na wɔyɛ nhyira ahennie no nnipa.
Nanso ahennie nomma nowɔbɛtowɔn agu sumkabii mu.
36 Afei, baabi a wɔretwe adwene asi soɔ no firi ha ɛyɛ ɔno—
ɛyɛ ɔno Ayeforɔkunu no. Berɛ a Ayeforɔkunu no reba, berɛ a na
wɔn…Mmabunu nomu nnumpuee kɔhyiaaAwurade no, na—na
wɔnni ngo biara wɔ wɔn nkanea mu. Na afoforɔ nnum no—no faa
ngo guu wɔn nkanea mu. Afei, sɛ mobɛhyɛ no nso a, ɛyɛ mfonini
fɛɛfɛ, ɛfa Yudani no ɛne Amanamanmuni no ho, sɛ wapo wɔn no.
Mo mfa nsie mo adwene mu sɛ, nnipakuo mmiɛnsa na ɛwɔ hɔ
berɛ nyinaa: Yudani no, Amanamanmuni no (nokware no),…;
Yudani no, Amanamanmuni, ɛne Asafo no. Sɛ mode ɛnonom di
afra a, mobɛkɔ ɔhaw mu berɛ a mobɛduru Adiyisɛm. Ɛfiri sɛ sɛ
mo anyɛ a…
37 Te sɛ Owura Bohanon ka kyerɛɛ me berɛ bi, ɔkaa sɛ, “Billy,
obiara a ɔbɛbɔ mmɔden akenkan Adiyisɛm no bɛhu ahudeɛ pii.
Adɛn,” ɔkaa sɛ, “Ayeforɔ bi na ɔwɔ asase so ha yi, na ɔno—na
ɔtweaseɛ no repu nsuo firi n’ano mu sɛ ɔne Ɔbaa no bɛdi ako.”
Na ɔkaa sɛ, “Afei berɛ korɔ no ara a Ayeforɔ no gyina hɔ sɛ mpem
ɔha ɛne aduannan-nnan” (Yehowa Adansedifoɔ nkyerɛkyerɛ)
“wɔ Bepɔ Sinai so. Na berɛ korɔ no ara a Ayeforɔ no wɔ Soro
no.” Daabi, daabi mo ayɛ mfomsoɔ.
38 Nnipakuo mmiɛnsa na ɛwɔ hɔ. Hwɛ, ɛno yɛ, Yudani a wapo
no, ɛna mmaabunu a wɔdeda a nsuo no…Ɛnyɛ ɔbaa no Asefoɔ,
ɛyɛ ɔbaa no Asefoɔ nkaeɛ no a ɔtweaseɛ no puu nsuo firii nano
mu…Adiyisɛm 11. Na afei, nokorɛni, Yudafoɔ mpem ɔha ɛne
aduannan-nnan no na wɔnyɛ nokorɛ Ayeforɔ no, wɔyɛ Yudafoɔ
asafo no nkaeɛ no. Na Yehowa Adansedifoɔ no nkyerɛkyerɛ no
de wɔn to sɛ Ayeforɔ no, Menhunu sɛnea wobɛtumi ayɛ saa, ɛfiri
sɛ, ɛnyɛ Ayeforɔ no.
39 Sɛ mobɛhyɛ no nso wɔ Adiyisɛm mu hɔ a, Ɔkaa sɛ, “Na
wɔyɛ mmaabunu.” Na wɔyɛ ayitotofoɔ. Na hwan ne ayitotoni?
Wɔyɛ…Ayitotoni yɛ ɔwɛmfoɔ a ɔwɛn ɔhemaa no, ɛfiri sɛ na
wɔyɛ…ayɛ-…Na wɔyɛ mmarima a wɔntumi nwo mma. Na
wɔwɔ…Mo hyɛɛ no nso, ɔkaa sɛ, “Na wɔmfaa mmaa nguu
wɔn ho fi”? Na wɔyɛ asɔrefie awɛmfoɔ. Na wɔyɛ nkurɔfoɔ bi a
Onyankopɔn hwɛɛ mu yii wɔn firii Yudafoɔ no a wɔayi wɔn no

mu.Afei, sɛmobɛhyɛ no nso a…Sɛanka yɛbɛtumi anya ɛno berɛ
kakra a, sɛdeɛ ɛbɛtenamo adwenemu, baabi amobɛtumi paa…
40 Momma yɛnhwɛ Adiyisɛm, ti 7 no, na yɛbɛhunuwɔ ha seesei,
baabi…deɛ Ɔkaaeɛ. Ɛyɛ adeɛ a ɛyɛ fɛ:

Na yei akyiri no…Me hunuu abɔfoɔ nnan a
wɔgyinagyina asase mfatorɔ nnan no ano,… (afei, yei
ne Hesekiel 9 di nsɛ, baabi a ɔhunuu Yudafoɔ no sɛeɛ no.
Na ɛha ɔhunu Amanamanmufoɔ no sɛeɛ no, Adiyisɛm,
ti 7 no) …Na Me hunuu abɔfoɔ nnan a wɔgyinagyina
asase mfatorɔ nnan no ano, kurakura mframa nnan no
mu (mframa kyerɛ “ɔko ne nitan”)…namframa ammɔ
amfa asase no, anaa ɛpo no,…anaasɛ dua biara so. (na
ɛno yɛ ɔko, “kurakura”)

41 Oh, sɛ yɛwɔ berɛ de bɛkyerɛkyerɛ saa asɛmmisa yi mu yie a.
Ɛno siiɛ…Ɛno ne baabi a Russell de dii afra. Russell hyɛɛ nkɔm,
hunuu yei sɛ ɛreba. Ɔhyɛɛ nkɔm sɛ “ɛbɛyɛ Awurade Yesu Mmaeɛ
no,” na ɔnnim sɛ ɛyɛ ɔno—ɔnoAsafo no nsɔano no.Mohu?
42 Na ɛyɛ wɔn nwanwa sɛnea ewiase ɔkokɛseɛ no…Ewiase
Ɔkokɛseɛ a Ɛdikan. Monhwɛ, ɛbaa awieɛ wɔ Ɔbubuo da a ɛtɔso
dubaako no, wɔ da nomunnɔn dubaako; bosome a ɛtɔso dubaako
no, da a ɛtɔso dubaako, ɛna dɔn a ɛtɔso dubaako no. Na ɛno
akyiri pɛɛ no, nsuomu asubɔ wɔ YesuDinmu nowɔyii no adi ɛna
Honhom Kronkron mu Asubɔ no kyerɛɛ Asafo no. Saa pɛpɛɛpɛ,
ɛno akyiri pɛɛ no.
43 Sɛ mo fa no wɔ Adiyisɛm mu a, sɛnea yakyekyere No abɔ
mu, na Filadelfia Berɛ ɛne Laodikea no ntam. Na Mɛtɔdisfoɔ no
nyaa Filadelfia berɛ no, onua dɔ no. Na berɛ a ɛdi akyire no,
asafo berɛ no, na ɛyɛ Laodikea Berɛ no, a na ɛyɛ boturobodwo
berɛ. Na Ɔkaa wɔ hɔ sɛ, “Mede ɛpono masi hɔ (ɛpono a wahini)
masi w’anim.” Ɛpono a wahini! Na sɛ mobɛhwɛ saa Twerɛnsɛm
no akɔ akyire a, ɛde Nkransɛm no nyinaa bɛbɔ mu baabi baako
wɔ hɔ, de akyerɛ mo pɛpɛɛpɛ.
44 Monhwɛ! Ɛha sɛ biribiara ayɛ Agya, Ɔba, Honhom
Kronkron, wɔ asubɔ mu, (a ɛsɛ sɛ yɛkɔ mu tee) a na ɛyɛ Katolik
gyidie koraa na ɛnyɛKristoni nkyerɛkyerɛ. Daabi, owura. Me…
Yɛwɔ no wɔ ha pɛɛ, anadwo yi, sɛ yɛbɛ ba mu; yɛde nsɛm
asekyerɛ nwoma no, nso. Mohu? Aane, owura, na yɛde abakɔsɛm
nso. Wɔammɔ obi asu te saa wɔ Twerɛ Kronkron no mu da,
anaasɛ wɔanyɛ wɔ mfirinhyia aha nsia a ɛdikan wɔ Twerɛ
Kronkron no akyi. Na mɛtumi nam Katolik nkyerɛkyerɛ no ara
so akyerɛ wɔ ha sɛ ɛyɛ nokorɛ, sɛ wɔyɛ wɔn a wɔfirii aseɛ no, na
wɔrepete na wɔrehwie.
45 Wɔpue firii hɔ kɔ wuraa Wesley asafo no mu, ɛna wɔkɔɔ
Mɛtɔdis asafo no mu, ɔno Mɛtɔdisfoɔ de faa mu kɔɔ Baptis, ɛna
Baptis de faa mu, na ɛdaso ara yɛ atorɔ nkyerɛkyerɛ! Na mɛtumi
asane aba Twerɛ Kronkron no mu na makyerɛ mo sɛ ɛyɛ nokorɛ

sɛ Twerɛ Kronkron no kaa saa “mowɔ din sɛ mote ase, nanso
moawuwu.” Ɛyɛ nokorɛ pɛpɛɛpɛ. Na wɔwɔ…
46 Mɛtumi akyerɛ sɛ ɛyɛ nokorɛ sɛ Twerɛ Kronkron no
kyerɛkyerɛɛ sɛ wɔde Ne Din bɛyɛ adwuma wɔ asubɔ mu kɔsi
sum berɛ no, sɛdeɛ berɛ a ɛtɔso nnan no—no teɛ…ɛwɔ asafo berɛ
no—no, Pergamo Asafo Berɛ no. Na Ɔkaa sɛ, ɛwɔ, saa mfie apem
ahannum wɔ esum berɛ no mu no, obiara, ɔkaa sɛ, “Wowɔ hann
ketewa bi a aka, ɛfiri sɛ woampaMe Din.”
47 Berɛ a ɛduruu saa berɛ foforɔ no so no, Katolik berɛ no, Ɔkaa
sɛ, “Wowɔ din sɛ wo ‘te aseɛ,’ nanso wawuo! Na woapo Me Din.”
Wo na wowɔ hɔ no. Wohu? Ne nyinaa yɛ mfonini fɛɛfɛ baako a
ɛbɔ mu, Twerɛ Kronkron no nyinaa.
48 Afei monhyɛ yei nso:

…kurakura mframa nnan no mu…
Na me hunuu ɔbɔfoɔ foforɔ bi a ɔfiri Soro, a ɔkura

Onyankopɔn a ɔteaseɛ no nsɔano:…(Nsɔano no)
49 Afei, ɛdeɛn ne Onyankopɔn a ɔteaseɛ no nsɔano no? Afei, mo
anuanom Akwanhwɛfoɔ no morebɛka sɛ, “Monkae homeda no.”
Mepɛ sɛ mo kyerɛ me ɛno wɔ Twerɛsɛm no mu. Ɛnni hɔ. Baabi
baako nni hɔ…ɛyɛ—ɛyɛ nsɔano no…
50 Sɛ wobɛkenkan Efesofoɔ 4:30, ntɛm so, wobɛhunu deɛ
Onyankopɔn a ɔteaseɛ no Nsɔano no teɛ. Efesofoɔ 4:30 ka sɛ,
“Monho Nyankopɔn Honhom Kronkron no werɛ a wɔde asɔ mo
ano kɔsi mo gyeɛ da no.” Ɛnyɛ kɔsi ɔhyewbɔ a ɛdisoɔ no, na
mmom wanya Daa ahobammɔ (uh-huh). “Monho Nyankopɔn
Honhom Kronkron no werɛ a wɔde asɔ mo ano kɔsi mo gyeɛ
da no.” Monhwɛ sɛ Efesofoɔ 4:30 anka saa a, afei momfa ano
nkenkaneɛ no momfa mfa Twerɛnsɛm no a aka no nyinaa mu,
na monhwɛ. Afei, “Wasɔ mo ano kɔsi mo gyeɛ da no. Morenya
Onyankopɔn a ɔteaseɛ no nsɔano no.”
51 Afei, monkae, Honhom Kronkron no wankyerɛkyerɛ sɛ
Honhom Kronkron mu Asubɔ kɔsi Wiase Ɔkokɛseɛ a ɛdikan
no akyi. Yadi yɛn—yɛn ahosɛpɛ afahyɛ, mfirinhyia aduannan,
anaasɛ ahosɛpɛ afahyɛ a ɛtɔsomfirinhyia aduannan no.

…na ɔde nne kɛseɛ teaa mu kyerɛɛ abɔfoɔ nnan, a
wɔama wɔn kwan sɛ wɔnha asase anaasɛ ɛpo no,
Ɔreka sɛ, Monnha asase no, anaa ɛpo no, anaasɛ dua

biara, kɔsi sɛ yɛde agyiraeɛ bɛsisi nkoa no… (afei
morekɔ mo asɛmmisa no so, “mma no,” hwɛ)…yɛn
Nyankopɔn nkoa no wɔn moma so. (monnha, monsɛe
asase no, mommma hyeaman topaeɛ nnto, monnyɛ
biribiara nwie kɔsi sɛ wɔbɛsɔ yɛn Nyankopɔn nkoa no
ano)

52 Afei, sɛ anka yɛbɛtumi de ɛno akɔ akyire hɔ na yɛkɔ akyire
hɔ a, sɛnea mpo saa—saa Ewiase Ɔkokɛseɛ no Baa Awieɛ, ɛfa a
ɛtɔso mmienu no, berɛ a Ɔsahene Allenby dii ako kɔsii sɛ ɔduruu

Yerusalem hyeɛso, na ɔde kaseɛ kɔbɔɔ Engresi Hene, na ɔkaa sɛ,
“Mempɛ sɛ meto etuo wɔ kuro no mu, sɛdeɛ no kronkronyɛ teɛ
nti.” Ɔkaa sɛ, “Ɛdeɛn na mɛyɛ?”
53 Ɔkaa sɛ, “Bɔ mpaeɛ.”
54 Na ɔtu kɔɔ wiem faa so bio, na berɛ a wɔyɛɛeɛ no, wɔkaa sɛ,
“Allen na ɔreba no.” Na Nkramofoɔ wɔ hɔ, wɔsusuu sɛ ɔkaa sɛ,
“Allah na ɔreba no.” Na wɔsii frankaa fitaa no na wɔmaa wɔn
nsa so na Allenby bɔɔ nsra wuraa Yerusalem na ɔdii so wɔ berɛ a
wanto etuo, sɛdeɛ nkɔmhyɛ ahodoɔ no teɛ, a ɛyɛ nokorɛ, na ɔsane
dane maa Yudafoɔ no.
55 Afei wɔmaa Hitler so sɛ ɔntaa Yudafoɔ no, na ewiase nyinaa
baabiara, na ɔpamoo wɔn baa hɔ.
56 Na Twerɛ Kronkron no kaa sɛ Ɔde “wɔn bɛsane aba wɔ
ɔkɔdeɛ ntaban so.” Na berɛ a wɔfirii aseɛ baa akyire no…
Kowaa krataa Life No ne afoforɔ no twerɛɛ ho nsɛm nnawɔtwe
kakra a abɛsene korɔ no, baabi a wɔde mpem ahodoɔ sane baaeɛ,
bɛwuraa Yerusalem, na wɔsoaa wɔn a wanyini pii no wɔ wɔn
akyi. Wɔbisabisaa wɔn nsɛm. Mewɔ ne nyinaa wɔ ahoma so
ɛna ne mfonini. Na ɔkaa sɛ…Ɛhɔ na Dawid nsoromma-nnan
frankaa no sɛne, ɛsɛne hɔ no; frankaa a akyɛre paa wɔ wiase
no, berɛ a ɛdikan a wɔde resɛne ewiem bɛyɛ mfirinhyia mpem
mmienu ni.
57 Yesu kaa sɛ, “Sɛ borɔdɔma no yiyi nhaban a, saa awoɔ
ntoatoasoɔ yi rentwam.”
58 Na ɛha na wɔde wɔn a wanyini reba, na wɔkaa sɛ, “Ɛdeɛn?
Moresane aba namo abɛwuwuwɔmo asase so anaa?”
59 Wɔkaa sɛ, “Daabi, y’aba sɛ yɛbɛhunuMɛsaia no.”
60 Na, onuabarima, meka kyerɛ wo, yaduru ɛpono no ano!
Nkoa no nie, wɔn a wɔretwɛn nohoa no. Ɛnyɛ Yudafoɔ yeinom
a wɔbɛsisi woɔ afa w’atorɔ se ho sɛ wɔbɛtumi a, ɛno nyɛ Yudafoɔ
no a Ɔrekasa fa ho no. Mmom ɛyɛ wɔn a wɔwɔ fam hɔ no a wɔadi
ɔno—mmara no so ɛne nnoɔma, a na wɔnnim mpo sɛ na Mesaia
bi wɔ hɔ.
61 Na Onuabarima…wɔ Stockholm, Onuabarima Petrus, de
Apam Foforɔ no ɔpepem kɔmaa wɔn, na berɛ a wɔnyaaeɛ no na
wɔrekenkan. Wɔkaa sɛ, “Ɛyɛ, sɛ woi ne Mɛsaia no a, momma yɛn
nhwɛ no sɛ ɔreyɛ odiyifoɔ nsɛnkyerɛnneɛ no, na yɛbɛgye no adi.”
62 Fidie sum nie de ma me som adwuma! Na aka dɔnhwere
mmienu na maduru Yerusalem apono ano, na mawura mu, na
mewɔ Cairo, Misraim. Na menenam hɔ, na Honhom Kronkron
no kaa sɛ, “Nkɔ hɔ seesei.”
63 Me susuu sɛ, “Meredwendwene kɛkɛ. Matɔ me tikiti dada,
menam me kwan so. Ɔbarima no wɔ abɔntene hɔ sɛ ɔbɛhyia me,
kuo no nyinaa, sukuu ahodoɔ ɛne deɛ ɛkeka ho.”

64 Me nante kɔɔ animu kakra, na Honhom no kaa sɛ,
“Ɛnkɔ! Ɛnkɔ.”
65 Mesane kɔɔ tikiti wura no nkyɛn, me kaa sɛ, “Matwa tikiti
nomu.Mepɛ sɛmekɔ Athens, Greece, mekɔMars Hill.
66 Na ɔkaa sɛ, “Ɛyɛ, wo tikiti no dewo bɛkɔYerusalem, owura.”
67 Me kaa sɛ, “Mepɛ sɛ mekɔ Athens mmom sɛ anka mɛkɔ
Yerusalem.” Honhom Kronkron no retwɛn, saa dɔn no nnya
mmaaeɛ. Ɛnyɛ berɛ papa.
68 Monhwɛ:

…wɔde agyiraeɛ bɛsisi yɛn Nyankopɔn nkoa no wɔn
moma so,
Ɔreka sɛ, Monnha asase no,…kɔsi sɛ yɛn…wɔde

agyiraeɛ bɛsisi yɛn Nyankopɔn nkoa no wɔn moma so.
(obiara nim sɛ ɛno ne Honhom Kronkron Nsɔano no;
monhwɛ)
Na metee wɔn a wɔasɔ wɔn ano no dodoɔ:…(afei,

sɛ wɔnnyɛ Yudafoɔ a, monhwɛ yei) …na wɔasɔ wɔn
ano mpem ɔha aduanan-nnan Israel mma mmusuakuo
nyinaamu. (ɛnyɛ Amanamanmufoɔ na ɛwɔwɔnmu. Ɛno
ne awieɛ berɛ mu)

69 Monhwɛ! Yuda abusuakuo no, mpem dummienu; Reuben
abusuakuo no, mpem dummienu; na ɛba fam, Gad, mpem
dummienu; Naftali, na—na—na ɛba fam nyinaa ba Aser, na—na
Sebulon, ɛna saa Israel mmusuakuo dummienu no nyinaa. Na
dummienu ahodoɔ dummienu yɛ deɛn? Mpem ɔha ne aduanan-
nnan. Mpem ɔha ne aduanan-nnan no wɔ hɔ, Yudafoɔ! Ɛnyɛ
Amanamanmufoɔ, Yudafoɔ! Ɛno ne Ayeforɔ no nni biribiara yɛ.
Enti Yehowa Adansedifoɔ ayɛ mfomsoɔ wɔ wɔn nkyerɛkyerɛ
no ho. Twerɛ Kronkron no ka no pefee sɛ wɔyɛ “Yudafoɔ,”
na wɔnyɛ Amanamanmufoɔ. Wɔyɛ Onyankopɔn nkoa, ɛna
Amanamanmufoɔ no wansusu wɔn sɛ nkoa. Yɛyɛ mmamarima
ɛne mmammaa, yɛnyɛ nkoa.
70 Afeimonkenkan deɛ akaNo. Te sɛ onipa no a ɔredi wɔtamɛlɔ,
ɔkaa sɛ, “Ɛyɛ papa, nanso momma yɛnya bebree nka ho.” Ne
nyinaa yɛ, Onyankopɔn wɔ No bebree wɔ ha. Afei, monhyɛ no
nso. Afei, afei yɛrekɔ nyiyimu 8 no:

Na Sebulon abusuakuomu…wɔasɔmpem dummienu
ano. Yosef abusuakuo Nyinaa mu wɔasɔ mpem
dummienu ano. Benyamin abusuakuo Mu wɔsɔɔ mpem
dummienu ano.

71 Hwɛ, Yohane, a na ɔyɛ Yudani no, ɔhunuu wɔn mu biara,
ɔhunuu Israel mmusuakuo dummienu no; mpem dummienu firi
abusuakuo biara mu, dummienu ahodoɔ dummienu ɛyɛ mpem
ɔha ne aduanan-nnan. Wɔn na wɔwɔ hɔ no, ɛnyɛ Asafo no,
Yudafoɔ no. Twerɛ Kronkron no kaa wɔ ha sɛ, wɔn nyinaa yɛ
“Israel mma no,” abusua biara a wɔabɔ wɔn din.

72 Afei monhwɛ, nyiyimu 9:
Akyire yi (afei Ayeforɔ no nie)…
Yeinom akyiri no mehunui,…hwɛ, nnipakuo kɛseɛ, a

obi ntumi nkane wɔn,…
73 W’asɔrefie ayitotofoɔ no na wɔwɔ hɔ no, wɔyɛ mpem ɔha ne
aduanan-nnan, wɔyɛ beaeɛ ketewaa bi, asɔrefie awɛmfoɔ ketewa
a wɔbɛka Ayeforɔ no ho; na Ayeforɔ—na wɔdi Ayeforɔ no akyi.
Wɔn ne mpem ɔha ne aduanan-nnan no, wɔdi Ayeforɔ no akyi;
asɔrefie ayitotofoɔ no.
74 Monhwɛ! Sɛ ɛteɛ no, me nim sɛ wo bɛkɔ akyire ha wɔ deɛ
ɛtɔso 14 no, nawɔka sɛ, “Adɛn, wɔkaAyeforɔ no howɔ baabiara a
wɔn…”Nokorɛ paa! Ayitotofoɔ no ne ɔhemaa no na wɔtu kwan
kɔ baabiara a ɔkɔ. Nokorɛ! Mmom na wɔyɛ deɛn? Wɔnyɛ hwee sɛ
wɔdi nakyi, na saa ne deɛ Twerɛsɛmno ka no pɛpɛɛpɛwɔ ha.
75 Monhyɛ no nso:

Na yeinom akyiri no…na, hwɛ, nnipakuo kɛseɛ, a
obi ntumi nkanewɔn, awɔfiri aman,…mmusuakuo,…
nkurɔfoɔ, ne kasa…(ɔno na ɔwɔ hɔ no Amanamanmu
Ayeforɔ no na ɔreba no, ne nyinaa yɛ) …yeinom
gyinagyina…Adwammaa no anim, (wɔn Agyenkwa na
ɔwɔ hɔ no, Adwammaa no, ɛnyɛ mmara no; Adwammaa
no, Adom) …wɔhyɛ ntaadeɛ fitaa,…(monhwɛ, wɔ
simma kakra ntam, hwɛ sɛ ntaadeɛ fitaa no nyɛ ahotefoɔ
no tenenee)…na wɔkurakura berɛ;
Na wɔde nne kɛseɛ teaa mu sɛ,…(sɛ yei nyɛ

Pentekoste ɔhyewbɔ a, me ntee bi da)…wɔreka sɛ,
Nkwagyeɛ yɛ yɛn Nyankopɔn a ɔte ahennwa no soɔ no,
ne Adwammaa no dea.
Na abɔfoɔ no nyinaa atwa ahennwa no, ne mpanimfoɔ

no ne ateasefoɔ nnan no ho ahyia,…wɔbutuu fam…
wɔde wɔn anim butubutuu fam ahennwa no anim, na
wɔkotoo Onyankopɔn,
Kaa sɛ, Amen: Nhyira,…animuonyam,…

nyansa,…aseda,…anidie,…tumi, ahoɔden, yɛ yɛn
Nyankopɔn dea daa daa. Amen.

76 Ɛno gyegye te sɛ nsraban nhyiamu berɛ, ɛnyɛ saa? Ɛrebɛyɛ
hɔ! Hwan ne no? Mpem ɔha ne aduanan-nnan no anaa? Ɛnyɛ saa
koraa! Saa nnipakuo kɛseɛ a obi…wɔfiri mmusuakuo nyinaa,
kasa, ne aman.Worentumi nhunu, m’adamfo dɔfoɔ?
77 Afei monhwɛ, monkenkan Ɛno. Afei:

Na mpanimfoɔ no mu baako bisaa, me sɛ, Yeinom yɛ
hwannom na…wɔhyehyɛ ntadeɛ yuu fitaa yi? nawɔfiri
he?

78 Ɔpanin no ka kyerɛɛ Yohane sɛ, a na ɔyɛ Yudani a ɔhunuu
mpem ɔha ne aduanan-nnan no, ɔkaa sɛ, “Afei, mo nimwɔn, wɔn

nyinaa yɛ Yudafoɔ. Nanso yeinom yɛ hwannom? Ɛhe na wɔfiri
baaeɛ?” Hwɛ deɛ ɔpanin no kaaeɛ? “Mpanimfoɔ no mu baako
buaae sɛ,” (ɛno ne mpanimfoɔ no a ɛwɔ Ahennwa no anim no)
“wɔbisaa me, sɛ, ‘Hwannom ne yeinom a wɔhyehyɛ ntadeɛ yuu
fitaa yi? Na wɔfiri he? Afei, yɛn nyinaa nim Yudafoɔ no ɛne wɔn
apam ɛne deɛ ɛkeka ho, nanso berɛ bɛn na yeinom baaeɛ?’” Afei
monhwɛ:

Na meka kyerɛɛ no sɛ, Owura, wo na wonim. (“Me—
me—menyɛ,” Yohane kaa sɛ, “atwa me ho. Me nnim.”)
Na ɔka kyerɛɛ me sɛ, Yeinom ne wɔn a wɔfiri ahohia
kɛseɛ nomu, (“Menam sɔhwɛ ahodoɔ ne saa amanehunu
yinom, ɔberɛ ne mfidie, maba dada.” Mohu?)…yeinom
firi ahohia kɛseɛ no mu, na wɔahoro wɔn ntaadeɛ,…
(wɔ asafo nomu? Ɛno gyegye yie anaa?)…wɔahorowɔn
ntaadeɛ, ama no ahoa wɔ Adwammaa no mogya no mu.

…wɔwɔ Onyankopɔn ahennwa no anim, na wɔsom
No awia ne anadwo… (na wɔsom me wɔ me fie? Me
yere. Ɛyɛ nokorɛ saa?)…na ɛwɔ N’asɔrefie mu:… (ɔno
na ɔne me tena wɔ me fie ɛne me sikasɛm mu, ɔyɛ me
yere. Ɔno ne deɛ ɔneme teɛ, na ɔsi me ntaadeɛ, na ɔsiesie
nnoɔmamame)…na deɛ ɔte ahennwa no soɔ no bɛtena
wɔn mu. (Oh, me, montie!)

Na ɛkɔm renne wɔn bio,…(ayɛ te sɛ wɔannya aduane
kakra berɛ a wɔreba no) …nso sukɔm renne wɔn bio;
nanso owia rento wɔn bio, anaa ahuhuro.

Na Adwammaa no a ɔwɔ ahennwa no mfinimfini no
bɛma wɔn aduane adi, na ɔbɛdi wɔn kan akɔ nkwa
asutire ho: na Onyankopɔn bɛpepa…nisuo nyinaa afiri
wɔn aniwa mu. (ɔno na Ɔwɔ hɔ no, w’Ayeforɔ na ɔwɔ hɔ
no)

79 Ɛhɔ na mo mpem ɔha ɛne aduanan-nnan no wɔ, ɛhɔ na mo
nkoa no wɔ. Enti “mma a wɔfiri Ahennie no mu no” ɛha, oni
dɔfoɔ a wobisaa asɛm no, ɛyɛ a…deɛ obisaa saa asɛnhia yi. Me
susu sɛ anka mɛtumi agya no akyire ha wɔ a…baabi, nanso
“berɛ a wɔbɛto wɔn atwene no,” ɛnkyerɛ sɛ wɔbɛyi wɔn afiri
Onyankopɔn adwenemu.Wɔbɛyi wɔn afiri honhommu nnepa ho
berɛ kakra. Mohu, wɔ berɛ kakra.
80 Ɛfiri sɛ, berɛ a odiyifoɔ no hunuu Israel wɔ saa da yi a na
ɔreba mu no, ɔkaa sɛ, “Ɛyɛ, berɛ a wɔbɛyi Homeda no afiri hɔ
no Israel bɛwɔ hɔ anaa, na—na wɔtɔn wɔ Homeda no te sɛ da
foforɔ biara, ɛne saa nnoɔma yi nyinaa anaa?” Ɔkaa sɛ, “Ɛyɛ,
ɛbɛyɛWo—ɛbɛyɛWopɛn…Newerɛ bɛfiri Israel koraa anaa?”
81 Ɔkaa sɛ, “Sɛn na ne tenten teɛ kɔsi soro? Sɛn na asase mu dɔ
teɛ? Fa saa abaa no a ɛda wanim no susu.”

Ɔkaa sɛ, “Mentumi!”

82 Ɔkaa sɛ, “Nanso mewerɛ rentumi mfiri Israel da.” Nokorɛni
daabi! Israel mewerɛ remfiri no da.
83 Enti, mohu, daa ne Oniawieɛ yɛ nnoɔma sononko mmienu.
Israel wɔtoo no tweneeɛ, mmom wamfiri Onyankopɔn adwene
mu. Na Paulo kasa fa ho wɔ ha, sɛ na me wɔ a…berɛ bɛsua adeɛ
a, ankamɛtumi akɔ Twerɛsɛm nomu ntɛmso na…Ankamɛtumi
de akyerɛ mo, hwɛ, sɛ ɛno bam’adwenemu a.
84 Paulo rekasa wɔ ha no, ɔkaa sɛ yɛn Amanamanmufoɔ
nhwɛyie, kwan a yɛnam soɔ ne deɛ yɛyɛ. Wohu? Ɛfiri sɛ sɛ
Onyankopɔn ankora mman a ɛdikan no so a, hwɛ, na wɔde yɛn
abɛhyɛ ho a, hwɛ,…Na Israel, a ɔfiraa wɔn ani berɛ kakra
no, ɔkaa sɛ. Berɛ kakra bi mu, Israel ani firaae. Ɛyɛ nokorɛ,
nanso nkatanimu no wɔbɛyi afiri wɔn ani so. Na ɛno ne berɛ a
Amanamanmufoɔ a wɔtwa toɔ no wɔbɛwo wɔn akɔ Onyankopɔn
Ahennie no mu, afei na wɔayi wɔn nkatanimu no afiri Israel ani
so. Na wɔbɛka sɛ, “Yei ne Mesaia no a na yɛrehwehwɛ ahu No
no.” Ɛno yɛ nokorɛ, nanso na Amanamanmufoɔ pono no wato
mu (adaka no—no wato mu), saa berɛ no adom biara nni hɔ bio—
biara nni hɔ bio mma Amanamanmufoɔ no.
85 Afei,mafa berɛ pii wɔ asɛmmisa baako ho.Na obi ka sɛ, “Afei
wankɔ me deɛ so.” Ɛyɛ, yɛbɛyɛ no ntɛm na yahwɛ sɛ yɛrentumi
nkɔ so a.
86 Ne nyinaa yɛ, tenten baako a—a nie. Na ɛmu biara a ɔbaa
no bisaaɛ anaasɛ ɔbarima no bisaaɛ, anaasɛ deɛ ɔyɛ biara no,
ɛyɛ nokorɛ.

53. Ɛnyɛ nokorɛ sɛ Awurade Yesu anwu mma wiase nyinaa,
kyerɛ sɛ obiara a ɔwɔwiase, nammom…(Afei, mɛkyerɛ ɛno
ase, nanso ɔbaa, ɔbarima anaasɛ ɔbaa, deɛ ɔyɛ biara, ayɛ te sɛ
ɔbaa ntwerɛeɛ.)…mmommmom de ma yeinom—mmom de
ma yeinomwɔwiase nyinaa, deɛAgya no demaaNo? Yeinom
a ansana wɔrehyɛ wiase aseɛ no, Onyankopɔn hyehyɛeɛ maa
DaaNkwa, nawɔn awɔayi wɔn no sɛdeɛ ƆnoAra ne pɛ anisɔ
teɛ?

87 Nokorɛ paa, ɛyɛ nokorɛ! Saa yɛ nokorɛ paa. Yesu wui de
maa…ɛnyɛ sɛ ɔde…Ɔwɔ botaeɛ.
88 Momma yɛnhwɛ, me gyedi sɛ ɔno…Me—me gyedi sɛ
wɔakenkan…asɛmmisa bi aba yei ho:

54. Twerɛsɛm a akyinyeɛ nni ho ka kyerɛ yɛn sɛ yeinom yɛ wɔn
a wɔnni—yɛ wɔn a wɔnngye wɔn nkwa. Ne saa nti…

89 Ɛno yɛ nokorɛ paa. Twerɛsɛm no ka kyerɛ yɛn sɛ nnipa bi wɔ
hɔ a wɔyii wɔn too hɔ sɛ Onyankopɔn bɛbuwɔn fɔ.
90 Wobɛpɛ sɛ wobɛkenkan ɛno, sɛdeɛ ɛbɛfiri w’adwene mu bere
biara anaa? Ne nyinaa yɛ, momma yɛmmue seesei nkɔ Yuda
Nwoma no—ɛyɛ Yuda deɛ no, Yuda na ɔrekasawɔ ha.

Yuda deɛ, Yesu Kristo akoa no, ne Yakobo nua no, de
kɔmawɔn aOnyankopɔnAgya no atewɔn ho, nawakora
wɔn wɔ Yesu Kristo mu, na wɔafrɛ wɔn:

91 Hwɛ deɛ ɔde rekɔma wɔn No? Ɛnyɛ ɔdebɔneyɛni no, ɛnyɛ
asɛmpatrɛ som nko ara, na mmom ɔde rekɔma wɔn a wɔate wɔn
ho nawɔafrɛwɔn. Hwɛ,wɔn awɔwɔAhennie nomu dada no.

Mmɔborɔhunu, ɛne asomdwoeɛ, ɛne ɔdɔ, nnɔɔso nka
mo.

Adɔfoɔ,…ɛnam sɛ merebɔ mmɔden nyinaa matwerɛ
nkwagyeɛ a ɛyɛ yɛn nyinaa dea no ho asɛm mabrɛ mo
nti, ahia me sɛ metwerɛ mebrɛ mo, na mede matu mo fo
sɛ…mompere gyidie awɔde ama ahotefoɔ prɛko no ho.

Na nnipa bi awiawia wɔn ho aba mu a wɔfiri tete ayi
wɔn ato hɔ ama saa atemmuo yi,…(sɛn?) …wɔdane
yɛn Nyankopɔn adom no ahohwie,…

92 Wayi wɔn ato hɔ firi tete! Ɛnyɛ sɛ Onyankopɔn te ahenwa
no so na ɔkaa sɛ, “Mɛgye onipa sei nkwa, mɛhwere onipa sɛɛ.”
Na ɛnyɛ saa! Onyankopɔn wui, na berɛ a Yesu wuiɛ no, mpata
no kataa asase so nyinaa maa onipa biara. Nanso Onyankopɔn,
ɔnam nim a ɔnim dada so…Ɛnyɛ sɛ Ɔbɛ…Ɔnni ɔpɛ sɛ obiara
bɛyera. Na ɔpɛ sɛ obiara nya nkwagyeɛ. Na ɛno yɛ Ne—na ɛno
yɛ Ne Daa botaeɛ. Nanso sɛ na Ɔyɛ Onyankopɔn a, na Ɔnim
wɔn a wɔbɛgye wɔn nkwa ne wɔn a wɔngye wɔn nkwa. Sɛ na
Ɔnnim a, ɛnneɛ na Ɔnyɛ daa Nyankopɔn. Enti Twerɛ Kronkron
no kyerɛkyerɛ saa. Sɛ yɛbɛtumi…
93 Sɛ yɛwɔ berɛ de bɛdane akɔ Romanfoɔ ha, ti 8 no a, na
mobɛtumi akenkan. Romanfoɔ, ti 9 no, baabi foforɔ bebree wɔ
Twerɛ Kronkron no mu. Efesofoɔ, ti 1 no. Na mobɛtumi ahunu
sɛ Onyankopɔn nyitohɔ no, sɛdeɛ ɛbɛtumi agyina, Onyankopɔn
maa apam no a mmara biara nni ho. Ɔsomaa Yesu sɛ ɔbɛwu de
ama wɔn a Ɔhunuu wɔn sieeɛ no. Wohu?
94 Ɛnyɛ sɛ woka sɛ, “Ɛyɛ, woka sɛ Onyankopɔn nnim sɛ ɔbɛnya
nkwagyeɛ anaasɛ ɔrenya?” Na Onyankopɔn nim sɛ wɔbɛgye wo
nkwa, anaasɛ ebia wɔbɛgye wo anaasɛ wɔnnye woɔ, ansaana
ewiase ɛrefiri aseɛ, anaasɛ na Ɔnyɛ Nyankopɔn.
95 Mo nim deɛ asɛm daa kyerɛ? Monhwɛ…monhwɛ nsɛm
asekyerɛ nwoma no mu na monhwɛ deɛ asɛm daa kyerɛ. Adɛn,
na Ɔnim ɔkramandwie biara a ɔbɛba asase so, nwansena biara,
aboa biara, yadeɛ aboa biara. Na ɔnim ansaana wɔreba, anaasɛ
ƆnyɛNyankopɔn. Nokorɛ ni, na Ɔnim. Ne nyinaa yɛ.
96 Afei, wɔ mu hɔ no, Onyankopɔn na ɔntumi—nka sɛ, “Mɛfa
wo, na mede wo akɔ amanehunukrom; na mɛfa wo, na mede wo
akɔ Ɔsoro.” Onyankopɔn na ɔpɛ sɛ mo mmienu kɔ Ɔsoro. Nanso
na ɔnam nim a Ɔnim dada so sɛ ɔbaako bɛyɛ osisifoɔ, na ɔfoforɔ
baako no bɛyɛ owura nimuonyamfoɔ. Wohu? Ne saa nti na ɛsɛ sɛ

Ɔsoma Yesu bɛwuo, sɛ ɔbɛgye saa nnipa no a na Ɔnim sɛ ɔbɛnya
nkwa no. Mo ate aseɛ?

Afei monhwɛ ha:

Twerɛnsɛm ka kyerɛ yɛn a akyinyeɛ nnimu sɛ yeinom newɔn
a wɔnnya nkwagyeɛ.

55. Ne saa nti sɛ mpata no kataa wɔn nyinaa…Adam asefoɔ
nyinaa so a, na ebinom yeraae esiane sɛ wɔn amfa
wɔn ho anhyɛ bɔhyɛ no ase nti, anaasɛ nhyehyɛeɛ no,
wɔnyɛ…bɛtumi-…faahodie…ɔbɛyɛ…ɛbɛyɛ tumi kɛseɛ
asene Daa nhyehyɛeɛ ne Onyankopɔn Tumfoɔ no botaeɛ?
Ɛbɛyɛ sɛ…(Onipa no seesei, wɔ asɛmmisa a ɛtɔso mmienu
yi ho, ɔrebisa.) Onipa no ara ne pɛ ɛmmɛyɛ tumi kɛseɛ nsene
Daa nhyehyɛeɛ ɛne Onyankopɔn Tumfoɔ no botaeɛ?

97 Daabi, me nuabarima anaasɛ onuabaa. Nokorɛ ni ɛnyɛ saa!
Biribiara nni hɔ a tumi wɔmu paa…Onipa no ara ne pɛ sɛ wode
toto—ɔno Onyankopɔn Daa botaeɛ a ɛfa atemmuo ho a ɛnyɛ yie
da. Ɛrentumi nyɛ yie, hwɛ.
98 Afei, w’asɛmmisa a ɛdikan no na ɛyɛ papa. W’asɛmmisa a
ɛtɔso mmienu no rentumi nyɛ hɔ, adamfoɔ. Ɛfiri sɛ monhwɛ,
monhwɛ kwan a wɔatwerɛ no wɔ ha, hwɛ: “Onipa no ara ne
pɛ ɛmmɛyɛ tumi kɛseɛ nsene Daa nhyehyɛeɛ ɛne Onyankopɔn
Tumfoɔ no botaeɛ?” Adɛn, nokorɛ ni ɛnyɛ saa. Ɛbɛyɛ dɛn na
onipa pɛ no bɛtumi anya tumi kɛseɛ paa asene Onyankopɔn
Tumfoɔ no botaeɛ? Na onipa a ɔwɔ ne honam tebea mu wɔ ɔpɛ
ma deɛ ɔrehwehwɛ, nya tumi dodo sene deɛ Daa, Nyankopɔn
a owie pɛ no bɛyɛ? Nokorɛni ɛnyɛ! Ɛrentumi nyɛ hɔ, hwɛ. Daa
Nyankopɔn no, Dɛe ne botaeɛ wie pɛ no, ɛbɛyɛ dɛn na wobɛtumi
aka sɛ a—a honam mu onipa a ɔwɔ fam ha, ɛmfa ho ne sɛnea (na
ɔbɛtumi ayɛ), ne botaeɛ ahodoɔ no rentumi ne yei nyɛ pɛ: ɔno—
ɔno Daa Nyankopɔn Tumfoɔ no ɛna ne botaeɛ.
99 [Onuabaa bi kasa kyerɛ Onuabarima Branham—Ɔs.] Aane.
[“Ɛyɛ me ya. Na mepɛ sɛ me bisa asɛm bi, na—na wo ante deɛ
na me rekyerɛ wɔ hɔ ase.”] Aane, ne nyinaa yɛ, onuabaa. [“Me
nnye saa nni koraa, Na mekyerɛ sɛ ‘Onyankopɔn Daa botaeɛ di
mu sene onipa no ara pɛ.’”]
100 Ɛyɛ nokorɛ. Oh, ɛyɛ, me—makenkan no mfomsoɔ mu afei,
hwɛ. Ne nyinaa yɛ. Aane, afei wo yɛ nokorɛ pɛpɛɛpɛ, onuabaa.
Na me nnim sɛ ɛyɛ wo—w’asɛmmisa. Ne nyinaa yɛ. Nanso, hwɛ,
baabi a me nyaa no wɔ ha no, hwɛ,…Afei ma me nhwɛ, “Akata
Adam asefoɔ nyinaa so, na ebinom yeraae ɛfiri sɛ wɔamfa wɔn
ho—wɔn ho anhyɛ ne nhyehyɛeɛ no ase, onipa no ara ne pɛ
rentumi nyɛ tumi kɛseɛ paa nsene Onyankopɔn Tumfoɔ Daa
nhyehyɛeɛ ne ne botaeɛ?” Hwɛ, me—mankyerɛ w’adwene no ase
yie wɔ hɔ. Aane, Daa Nyankopɔn Tumfoɔ botaeɛ no. Ɛyɛ, ɛno wie
biribiara.

101 Me susu sɛ obiara te saa ase. Wote aseɛ, ma wo nsa so.
Ɛyɛ—ɛyɛ Onyankopɔn Tumfoɔ Daa botaeɛ no, nokorɛ ɛbɛboro—
ɛbɛboro deɛ onipa bɛtumi ayɛ so.

Afei:
56. Mente aseɛ fa nsuo mu asubɔ ho, wɔ ti 28 no…nyiyimu 19,

ɛwɔ Mateo. Ɛdeɛn na yei kyerɛ?
102 Ɛyɛ, afei, ebia mɛfa simma kakra wɔ yei ho. Na ma obi ne
me mmue sɛ wobɛ, nkɔ Mateo, ti 28 no, ɛne nyiyimu 19 no.
Na yɛbɛhunu, sɛdeɛ onipa no teɛ…aduonu-nnum…Afei, Yei
bɛma wo ahoɔden sɛ wo ne No bɛtena a. Ɛyɛ—ɛyɛ papa, wohu.
Ɛnyɛ asɛmpatrɛ, mmom Ɛyɛ…
103 Afei yɛn…Afei ɛha ne baabi a nnipa bɔ mmɔden ka sɛ,
“Abirabɔ wɔ Twerɛ Kronkron no mu.” Afei, mepɛ sɛ obi bue
kɔ…wɔ Mateo 28:19. Anaasɛ, daabi, mepɛ sɛ obi…Mateo
28:19. Mepɛ sɛ obi bue kɔ Asomafoɔ no nnwuma 2:38. Wowɔ wo
Twerɛ Kronkron nowɔ hɔ, OnuabarimaNeville?
104 Na mepɛ sɛ mo kenkane ma mo ho seesei ara. “Na mɛkyerɛ
mo abirabɔ paa wɔ Twerɛ Kronkron no mu. Ɛna deɛ—deɛ Twerɛ
Kronkron no…Nnipa no ka sɛ ‘Twerɛ Kronkron no ne ne Ho
mmɔ abira,’ Mepɛ sɛmode yei kɔ adwendwenemu.”
105 Na yei ma abenfoɔ no dwendwene paa. Nanso Ɛyɛ—Ɛyɛ sima.
Afei mɛkenkan Mateo 28:19, mo nni makyi. Na mo mu binom a
mowɔ Asomafoɔ no nnwuma 2:38, mo nsiesie mo ho. Mɛfiri aseɛ
wɔ nyiyimu 18 no, yei ne Mateo ti a ɛtwa toɔ:

Na Yesu baae na ɔbɛkasa kyerɛɛ n’asua-…kasa
kyerɛɛ wɔn, sɛ, Wɔde ɔsoro ne asase so tumi nyinaa ama
me. (ɛhe na Agya no tumi wɔ?)

106 Sɛ wɔde tumi nyinaa a ɛwɔ Soro ɛne asase so ama Yesu
a, Onyankopɔn na ɔnni tumi afei, na Ɔnni anaa? Anaasɛ Ɔkaa
asɛm bi kɛkɛ anaa? Na Ɔreka aseresɛm anaa? Na ɔrekyerɛ
Ɛno! Monnye nni sɛ na Ɔrekyerɛ Ɛno anaa? Ɛyɛ, sɛ wɔde tumi
nyinaa ama No a, ɛnneɛ na Onyankopɔn tumi wɔ hen? Na ɔyɛ
Onyankopɔn! Ɛno yɛ pɛpɛɛpɛ. Ɛno nko ara ne adeɛ a ɛwɔ hɔ.
Ɛno ne deɛ na ɛwɔ hɔ nyinaa. Hwɛ, na Ɔyɛ Onyankopɔn; anaasɛ
obi te hɔ, a na ɔwɔ tumi, na ɔnni no bio. Wohu? Enti worentumi—
worentumi mma No nyɛ basabasa. Yɛbɛduru saa ade korɔ yi ara
so wɔ ha. Ne nyinaa yɛ:

…Tumi nyinaa a ɛwɔ soro ɛne asase so yɛ…ɛwɔ soro
ɛne asase so.
Enti monkɔ,…nkɔkyerɛkyerɛ aman nyinaa, mommɔ

wɔn asu wɔ Agya no, ɛne Ɔba no, ɛne HonhomKronkron
din no mu:
Monkyerɛkyerɛ wɔn sɛ wɔnni deɛ mahyɛ mo nyinaa

so:… hwɛ, Me ne mo wɔ hɔ nna nyinaa, mpo de kɔsi
wiase awieɛ.

107 Asomafoɔ no nnwuma 2:38, afei obi nkenkan. Montwɛn
simma. Asomafoɔ no nnwuma, ti 2 no, nyiyimu 38 no. Afei,
montie no yie seesei, na yɛnya boasetɔ, na yɛbɛhunu seesei. Afei,
yei yɛ nna du akyi a Yesu ka kyerɛɛ wɔn seesei, Mateo 28:19,
“Enti monkɔ, nkɔkyerɛkyerɛ aman nyinaa, na mommɔ wɔn asu
wɔAgya no, Ɔba no, ɛneHonhomKronkron no dinmu.”
108 Afei, Petro, nna du akyi no…Na wɔnkaa asɛm foforɔ biara
da. Wɔkɔɔ Yerusalem abansoro dan no mu, na wɔtwɛnee wɔ hɔ
(nna du) sɛ HonhomKronkron no bɛba. Dodoɔ sɛn nawɔnim saa?
Wɔ saa beaɛ yi. Petro Nie, Petro na ɔwɔ Ahennie no nsafoa. Ne
nyinaa yɛ, yɛbɛhunu deɛ ɔyɛ. Mateo, anaasɛ me kyerɛ Asomafoɔ
no nnwuma 2, momma yɛmfa nyiyimu 36 no:

Enti ma Israel fie nyinaa nhunu ampa, sɛ Onyankopɔn
de Yesu yi ara, a mo…mosɛnee no no, ayɛ Awurade ne
Kristo.
“Mmienu no Awurade ne Kristo.” Ɛnyɛ nwanwa, ɔsoro ne

asase so tumi nyinaa na wɔde ama No.
Afei berɛ a wɔtee yei no, ɛwowɔɔ wɔn akoma mu,

na wɔka kyerɛɛ Petro ɛne…asomafoɔ no a aka no,
Mmarima ne anuanom, ɛdeɛn na yɛnyɛ?
Petro buaa sɛ…Petro ka kyerɛɛ wɔn sɛ, Monsakyera

mo adwene, mo nyinaa, na wɔmmɔ mo asu wɔ Yesu
Kristo din mu mma mo bɔne fakyɛ, na mo bɛnya
Honhom Kronkron akyɛdeɛ no.

109 Afei, abirabɔ bi wɔ hɔ, Mateo kaa sɛ, “Mommɔ Asu ɛwɔ
Din no mu: Agya, Ɔba, Honhom Kronkron,” na Petro kaa wɔ
Asomafoɔ no nnwuma 2:38, nna du akyi, “Monsakyera mo
adwene, na wɔmmɔmo asuwɔ YesuKristo Dinmu.”
110 Afei berɛ a ɛdi hɔ awɔkasa faa adwensakyera ho—ho, anaasɛ,
asubɔ, wɔ Twerɛ Kronkron no mu no, ɛyɛ Asomafoɔ no nnwuma
no—no ti 8 no, berɛ a Filipo kɔɔ hɔ na ɔkaa asɛm no kyerɛɛ…
kyerɛɛ—kyerɛɛ Samariafoɔ no. Na wɔnyaa Honhom Kronkron
no, na wɔbɔɔ wɔn asu wɔ Yesu Kristo Din mu.
111 Berɛ a ɛdi hɔ a wɔkaa ho asɛm, na ɛyɛ berɛ a
Amanamanmufoɔ no nsa kaaNo, Asomafoɔ no nnwuma 10:49:

Na berɛ a Pɛtro…gu so reka nsɛm yi no, hwɛ,
Honhom Kronkron no bɛguu…wɔn a wɔtee nsɛm no
nyinaa so.
Ɛfiri sɛ wɔtee sɛ wɔde tɛkyerɛma foforɔ rekasa, na

wɔreyi Onyankopɔn ayɛ. Afei Petro kaa sɛ,
Onipa bi bɛtumi asi nsuo ho kwan, wɔhunuu sɛ

yeinom…wɔanya Honhom Kronkron no sɛdeɛ yɛnyaa
no mfitiaseɛ no?
Na ɔhyɛɛ sɛ wɔmmɔ wɔn asu wɔ Awurade Yesu Kristo

din mu.

112 Afei ma me nya biribi wɔ ha, nkyerɛ mo biribi ketewa
bi sɛdeɛ mo werɛ mfiri; mereyɛ mfatoho ketewa bi. Mede
reto…Dodoɔ sɛn awoɔn-…aman ahodoɔ mu nnipa sɛn na
ɛwɔ wiase? Mmiɛnsa na ɛwɔ hɔ: Ham, Sem, ne Yafet nkurɔfoɔ.
Dodoɔ sɛn na monim saa? Yɛfiri saa Noa mma mmiɛnsa no
mu. Ham nkurɔfoɔ, Sem nkurɔfoɔ…Yafet nkurɔfoɔ yɛ Anglo-
Sason, Sem nkurɔfoɔ yɛ…Awoɔ ntoatoasoɔ mmiɛnsa no, ɛno
yɛ: Yudani, Amanamanmuni, ne Yuda fa ne Amanamanmuni fa.
Afei, monhyɛ no nso, berɛ a ɛhɔ…na yei yɛ Ham…Sem, Ham,
ne Yafet.
113 Afei, berɛ a ɛdikan a wɔkasa faa asubɔ ho no, na ɛyɛ Yohane
Suboni na ɔkasa faa ho. Dodoɔ sɛn na monim sɛ ɛno yɛ nokorɛ?
Ne nyinaa yɛ, mede ɛno rebɛto ha, akyirikyiri ha, Yohane Suboni
no. Na Yohane bɔɔ nnipa no asu wɔ Yordan asutene no ho, ɔhyɛɛ
wɔn sɛ ɛsɛ sɛ wɔsakyera wɔn adwene na wɔne Nyankopɔn toto
no yie, na wɔntɔn wɔn ntoma, na wɔma ahiafoɔ aduane nni, na
asraafoɔ no mma wɔn akatua nsɔ wɔn ani, na wɔne Onyankopɔn
toto no yie. Dodoɔ sɛn na monim saa? Na ɔbɔɔ wɔn asu wɔ
Yordan asutene no mu, wamfa nsuo ampete wɔn so, wanhwie
angu wɔn so, mmom wɔde wɔn hyɛɛ mu! Sɛ wonnye Ɛno nni a,
nsɛm asekyerɛ nwoma no nie, hwehwɛ mu sɛ ɛnyɛ baptizo, a ɛyɛ
“wɔmmɔ asu, wode rehyɛ mu, wode rehyɛ aseɛ, wasie.” Afei, berɛ
a ɛdikan a wɔkasa faa asubɔ ho no, na ɛyɛ hɔ.
114 Berɛ a ɛtɔso mmienu a wɔkasa faa asubɔ ho no, Yesu na
ɔhyɛɛeɛ, Mateo 28:19.
115 Berɛ a ɛdi hɔ a wɔkasa faa asubɔ ho no, na ɛyɛ Asomafoɔ no
nnwuma 2:38.
116 Berɛ a ɛdi hɔ a wɔkasa faa asubɔ ho no, na ɛyɛ Asomafoɔ no
nnwuma ti 8 no.
117 Berɛ a ɛdi hɔ awɔkasa faa asubɔ ho no, na ɛyɛ—ɛyɛ Asomafoɔ
no nnwuma ti 10 no.
118 Na afei yɛfiri berɛ a Yesu baabi a ɔkaa sɛ, ɛha, “Enti monkɔ,
nkɔkyerɛkyerɛ aman nyinaa, mommɔ wɔn asu wɔ Agya no, ɛne
Ɔba no, HonhomKronkron Din mu.”
119 Afei momma yɛntenetene saa Twerɛsɛm yi, kane. Maka
makyerɛ mo sɛ “Twerɛsɛm baako biara nni Twerɛ Kronkron no
mu a ɛne ɔfoforɔ bɛbɔ abira.”Mepɛ sɛ wode bame nkyɛn. Mabisa
saa mfirinhyia aduonu-nsia ni, na me nhunuu bi nso. Twerɛsɛm
biara nni hɔ a ɛbɔ abira-…Sɛ ɛne No bɔ abira a, ɛnneɛ na ɛyɛ
onipa-atwerɛdeɛ asɛm. Daabi, owura, abirabɔ biara nni Twerɛ
Kronkron no mu!
120 Afei yei namo kaa sɛ, “Ɛdeɛn na ɛfa ɛno ho?”
121 Ɛha na Yesu gyina reka sɛ, “Enti monkɔ, nkɔkyerɛkyerɛ
aman nyinaa, mommɔ wɔn asu ɛwɔ Agya, Ɔba, Honhom
Kronkron Din mu.”

122 Na Petro danee ne ho, na ɔkaa sɛ, “Monsakyera mo adwene,
mo nyinaa, nawɔmmɔmo asuwɔ YesuKristo Dinmu.”
123 “Ɛhɔ na mo abirabɔ no wɔ.” Wohwɛ a ɛte saa. Afei, sɛ wode
honam adwene na ɛrekenkan a, na ɛnyɛ akoma wabue mu a,
ɛbɛyɛ abirabɔ.
124 Nanso sɛ mo bɛkenkan No wɔ adwene a-wabue mu a,
“HonhomKronkron no de yei ahunta anyansafoɔ ne animdefoɔ,”
Yesu kaa saa, na ɔdaa Onyankopɔn ase de maa saa, “ɛna wayi
No adi akyerɛ nkɔkoaa a wɔbɛsua.” Sɛ wowɔ adwene a, na
ɛnyɛ pɛsɛmenkomenya adwene a, na mmom akoma a ɔwɔ ɔpɛ
sɛ ɔbɛsua adeɛ a, Honhom Kronkron no bɛkyerɛkyerɛ mo saa
nnoɔma yinom.
125 Afei sɛ ɛnsɛ no a…Wo kaa sɛ, “Ɛbɛyɛ dɛn na wahu sɛ woyɛ
nokorɛ?” Ɛyɛ, ɛne Twerɛsɛm a aka no yɛ pɛpɛɛpɛ. Sɛ wo anyɛ a,
wonya abirabɔ paa wɔ ha.
126 Afei mepɛ sɛ me bisa mo asɛm. Yei ne Mateo ti a ɛdi akyire
no. Mɛfa no wɔ tebea kakra bi mu, sɛdeɛ momu biara…mmɔfra
no bɛte Ɛno ase.
127 Yɛmfa no sɛ, sɛ wo kenkane ɔdɔ asɛm bi, na n’akyi ɔkaa sɛ,
“NaMaria ne Yohane tenaa anigyeɛmu akyire yi.” Ɛyɛ, wonhunu
deɛ na Yohane ne Maria teɛ a wɔtenaa anigyeɛ mu akyire yi.
Afei, sɛ wopɛ sɛ wo hunu deɛ Yohane ɛne Maria yɛ a, ɛbɛyɛ sɛ
wo bɛsane akɔ nwoma no mfitiaseɛ na wahunu deɛ Yohane ɛne
Maria teɛ. Afei sane kɔ akyire ha na hunu deɛ na Maria teɛ, ɛne
abusua a ɔfiri mu baaeɛ; na deɛ Yohane na ɔteɛ, ɛne abusua a
ɔfiri mu baaeɛ, ɛne deɛ na ne din de, ɛne sɛnea na wawareɛ, ɛne
deɛ ɛfa ho nyinaa. Ɛyɛ nokorɛ saa?
128 Ɛyɛ, saa ara na ɛteɛ wɔ Twerɛ Kronkron akenkan mu wɔ ha.
Berɛ…Hwɛ, Yesu anka da sɛ, “Monkɔ nkɔbɔ nnipa no asu wɔ
Agya no din mu, ɛwɔ Ɔba no din mu, ɛwɔ Honhom Kronkron
no din mu,” kwan a nyamentansa nkurɔfoɔ no bɔ asu. Twerɛsɛm
biara nni Twerɛ Kronkron no mu de ma saa. Wanka da sɛ,
“Ɛwɔ adin no mu (a-d-i-n), adin” Agya no, Ɔba, ɛne Honhom
Kronkron.
129 Ɔkaa sɛ, “Ɛwɔ (d-i-n) no din,” baakokabea. Monhwɛ mo
Twerɛ Kronkron no mu wɔ hɔ na monhwɛ sɛ ɛno yɛ nokorɛ a,
Mateo 28, “ƐwɔDin no mu.”
130 Ɛnyɛ “ɛwɔ Agya no din mu, ɛwɔ Ɔba no din mu…” ɛno ne
kwan a nyamentansa ɔsɛnkani fa so bɔ asu. “Ɛwɔ Agya no din
mu, ɛwɔ Ɔba no din mu, ɛne ɛwɔ Honhom Kronkron no din mu.”
Ɛno nni Twerɛ Kronkron no mumpo.
131 “Afei ɛwɔ din no mu…” Wo kaa sɛ, “Ɛyɛ, afei ɛwɔ ‘Agya,
Ɔba, ɛneHonhomKronkron no dinmu.’” Ɛnneɛ naDin biwɔ hɔ.
132 Ɛyɛ, agya yɛ din anaa? Dodoɔ sɛn na monim sɛ agya nyɛ din?
Agya yɛ abodin. Ɔba nyɛ din. Dodoɔ sɛn na monim sɛ ɔba nyɛ
din? Agyanom dodoɔ sɛn na mowɔ ha? Momma mo nsa so. Mma

dodoɔ sɛn na mowɔ ha? Momma mo nsa so. Ɛyɛ, mo mu hwan na
wɔfrɛ no “Ɔba”? Mo mu hwan na wɔfrɛ no “Agya”? Ne nyinaa
yɛ, Honhom Kronkron nyɛ din, Honhom Kronkron yɛ deɛ Ɔyɛ.
Nnipa dodoɔ sɛn na mowɔ ha? Momma mo nsa so. Wohu? Wo na
wowɔ hɔ no, Honhom Kronkron no ne deɛ Ɔyɛ. Agya, Ɔba, ɛne
HonhomKronkron, ɛmu baako biara nyɛ din; din biara nka ho.
133 Ɛyɛ, afei, sɛ Ɔkaa sɛ, “Mommɔ asu ɛwɔ Agya no, Ɔba ɛne
Honhom Kronkron Din no mu,” ɛbɛyɛ sɛ yɛbɛkɔ yɛn akyi na
yahwehwɛ Deɛ Agya, Ɔba, ɛne Honhom Kronkron yɛ. Momma
yɛmmue nkɔ Mateo ti 1 afei, hwɛ Deɛ saa Onipa yi yɛ sɛ ɛsɛ sɛ
yɛbɔ asu wɔ Din mu. Na yɛbɛfiri aseɛ seesei wɔ Mateo, ti 1 no,
ɛne nyiyimu 18 no. Monkenkan no yie, mo nyinaa.
134 Afei, wo a wo bisaa asɛm no, mepɛ sɛ mema nhwɛsoɔ ketewa
bi wɔ ha. Afei mede nnoɔma mmiɛnsa bɛto ha sɛdeɛ wo bɛte
aseɛ pefee, (mereyɛ nhwɛsoɔ no) saa Twerɛ Kronkron yinom ne
nwoma ahodoɔ, reyɛ nhwɛsoɔ.
135 Ne nyinaa yɛ, mepɛ sɛ mo hwɛ me yie, na obiara nni m’akyi
seesei. Afei, yei ne Onyankopɔn Agya no. Yei ne Onyankopɔn Ba
no.Yei ne OnyankopɔnHonhomKronkron no. Afei, dodoɔ sɛn na
mote aseɛ? Monka nni makyi. Hwan na ɔwɔ fam ha yi? [Asɔrefoɔ
no ka sɛ, “Honhom Kronkron.”—Ɔs.] Honhom Kronkron. Hwan
na ɔwɔ ha yi? [“Agya.”] Hwan na ɔwɔ ha yi? [“Ɔba.”] Afei, ɛno
ne kwan a nyamentansafoɔ no gye saa di, Wohu, ɛno ma yɛyɛ
abosonsomfoɔ, wɔyɛ saa ara sɛdeɛ wɔbɛtumi ayɛ.
136 Yudani no; ɛno ne deɛ nti a worentumi nyɛ hwee wɔ Yudani
ho. Ɔkaa sɛ, “Worentumi ntwitwa Onyankopɔn mu asinasini
mmiɛnsa na woremfa No mma Yudani.” Nanso, nokorɛ ni ɛnyɛ
saa, worentumi nyɛ me saa mpo. Wohu? Daabi, owura. Ɔyɛ
Onyankopɔn baako. Saa pɛpɛɛpɛ. Ɛnyɛ Onyankopɔn mmiɛnsa.
Afei monhyɛ no nso sɛnea—sɛnea—sɛnea Ɛyɛ sima fa.
137 Afei yɛrebɛhwehwɛ mu. Afei, hwan ne…Yei ne Hwan?
Ebinom kasa seesei. Onyankopɔn Ba no. Ɛyɛ nokorɛ saa? Yei ne
Ɔba no. Ɛyɛ, afei N’Agya yɛ Onyankopɔn. Ɛyɛ nokorɛ saa? Dodoɔ
sɛn na mogyedi sɛ N’Agya yɛ Onyankopɔn? Momma mo nsa so.
Dodoɔ sɛn na mogyedi sɛ Onyankopɔn yɛ Yesu Kristo Agya? Ne
nyinaa yɛ.

Afei na sɛdeɛ Yesu Kristo awoɔ teɛ nie:…
138 Afei yɛrekɔ akyire ahwehwɛ Deɛ Agya, Ɔba, ɛne Honhom
Kronkron yɛ, a Mateo kaa sɛ “mommɔ asu ɛwɔ Din nomu.” Hwɛ,
Din no; ɛnyɛ adin seesei, ɛfiri sɛ wɔrentumi nyɛ adin, ɛfiri sɛ din
biara nni hɔ.

Afei na sɛdeɛ Yesu Kristo awoɔ teɛ nie: Berɛ a…
ne maame Maria wɔde no maa Yosef awareɛ no, na
wɔnnya nhyiaa mu no, wɔhunuu sɛ ɔnyem deɛ ɛfiri
Onyankopɔn Agya no. (Twerɛ Kronkron no ka saa?
Ɛdeɛn na TwerɛKronkron no ka?)…wɔhunuu sɛ ɔnyem
deɛ ɛfiri Honhom Kronkron mu.



22 ASƐM A WAKA NO

139 Afei yeinommu hwan na ɔyɛ N’Agya? Afei, Twerɛ Kronkron
no kaa sɛ yei ne N’Agya, ɛna Yesu kaa sɛ na yei yɛ N’Agya.
Afei, hwan na Ɔyɛ N’Agya? Afei, sɛ na Ɔwɔ agyanom mmienu
a, afei ɛdeɛn na ɛfa ho? Sɛ na Ɔwɔ agyanom mmienu a, Ɔyɛ
adwaman ba.
140 Afei momma yɛnkenkan nkɔ animu kakra:

Na ne kunu Yosef, yɛ onipa tenenee, na ɔmpɛsɛ ɔgu
n’anim ase dwam nti, ɔbɔɔ ne tirim sɛ ɔbɛgyaa no
kokoam.
Nanso berɛ a ɔredwennwene yeinomno, hwɛ, Awurade

bɔfoɔ yii ne ho adi kyerɛɛ no wɔ daeɛ mu, ɔreka sɛ, Yosef,
wo a woyɛ Dawid ba, nsuro sɛ wobɛfa wo yereMaria aba
wo nkyɛn: ɛfiri sɛ deɛ ɔnyem no firi…[Asɔrefoɔ no ka
sɛ, “Honhom Kronkron mu”—Ɔs.]

141 Ɔno Deɛn? Honhom Kronkron No? Ɛyɛ, ɛbɛyɛ dɛn na Agya
no bɛtumi ayɛ N’Agya, na Honhom Kronkron no ayɛ N’Agya wɔ
berɛ korɔ no ara mu? Ɛnneɛ, na Wanya agyanom mmienu afei,
sɛ saa yɛ nokorɛ a. Daabi, owura! Honhom Kronkron No Yɛ
Onyankopɔn. Honhom Kronkron No YƐ ONYANKOPƆN. Enti
Onyankopɔn ɛne Honhom Kronkron no yɛ Ade korɔ no ara, anyɛ
saa a naWanya agyanommmienu.
142 Hwɛ, yɛhunu deɛ Yohane ɛne Maria yɛ, berɛ kakra akyi.
Ne nyinaa yɛ, yɛhunu sɛ ebia Petro ɛne Mateo rebɔ mmɔden sɛ
ɔbaako ne ɔfoforɔ rebɔ abira anaasɛ wɔrenyɛ, hwɛ sɛ Twerɛsɛm
no ne ne Ho bɔ abira a. Ɛyɛ honhom mu nteaseɛ a ɛnni hɔ.
Ɛyɛ nokorɛ.

Nanso berɛ a ɔredwennwene yeinom…
143 Manya ɛno baako, nyiyimu 20 no. Afei nyiyimu 21 no:

Na ɔbɛwo ɔbabarima,…(Saa Onipa yi, a na ɔfiri
yeinom? Onipa baako, Onyankopɔn.) …na wɔbɛfrɛ ne
din…(Ɛdeɛn?) [Asɔrefoɔ no bua sɛ, “YESU”—Ɔs.] …
ɛfiri sɛ ɔbɛgye ne man afiri wɔn bɔne mu.
…na yei nyinaa yɛɛ hɔ, na…deɛ Awurade nam

odiyifoɔ no so kaaeɛ no aba mu, sɛ,
Hwɛ, ɔbaabunu bɛnyinsɛn, na wawo ɔbabarima,

na wɔbɛfrɛ Ne din Immanuel,…a asekyerɛ ne sɛ,
Onyankopɔn ne yɛn na ɛwɔ hɔ.

144 Enti na hwan ne Yohane ɛne Maria a wɔtenaa anigyeɛ
mu akyire yi? Hwan ne Ɔbaako a ɔkaa sɛ, “Enti monkɔ,
nkɔkyerɛkyerɛ aman nyinaa, mommɔ wɔn asu ɛwɔ Agya, Ɔba,
Honhom Kronkron no din mu”? Hwan ne Agya no? Agya no Din,
Ɔba, Honhom Kronkron? [Obi ka sɛ, “Yesu.”—Ɔs.] Nokorɛni, na
Ɛyɛ ɔno. Nokorɛ, abirabɔ biara nni ɛno ho. Ɛnyɛ ketekete koraa.
Ɛtenetene Twerɛsɛm no mu tee. Na ɔno ne Agya no, Ɔba, ɛne
Honhom Kronkron. Na Onyankopɔn yɛ (Immanuel) ɔne yɛn teɛ,
ɔretena ɔhonammu a wɔfrɛɛ no “Yesu.”

145 Afei, oneness nkyerɛkyerɛ no a ɛfiri Oneness asafo no mu,
nokorɛ ni me ne ɛno nyɛ adwene, wɔresusu sɛ Yesu yɛ baako te
sɛ wo nsateaa yɛ baako. Ɛsɛ sɛ ɔnya agya. Sɛ Wannya a, ɛbɛyɛ
dɛn na Ɔbɛtumi ayɛ Ɔno ara N’Agya? Na sɛ na N’Agya yɛ onipa
te sɛ deɛ Nyamentansa ni no ka no a, ɛnneɛ na Wɔwoo no sɛ
adwaman ba a ɔwɔ agyanom mmienu. Enti, mo ahu, mo baanu
no nam akyinnyeɛ so afom. Mohu?
146 Nanso Nokorɛ a ɛwɔ mu ne sɛ, saa Agya, Ɔba, ɛne Honhom
Kronkron, yɛ Suban baako. [Ahoma no so yɛ hunu—Ɔs.]…a ɔte
honam ntomadan mu, sɛ ɔbɛyi bɔne afiri wiase. Saa yɛ nokorɛ
paa, “Onyankopɔn ne yɛn na ɛteɛ.” Afei, ne saa nti, sɛ Mateo
28:19…
147 Afei, monhwehwɛ Twerɛnsɛm nomu, na sɛmo bɛtumi ahunu
baabi a onipa baako wɔ Twerɛ Kronkron no mu a…(Afei
monwene ho, afei momma yei mpa mo ho.) …baabi a wɔbɔɔ
onipa baako asu wɔ Twerɛ Kronkron no mu pɛn ɛwɔ “Agya,”
ɛne “Ɔba no,” ɛne “Honhom Kronkron no,” sane bra me nkyɛn
na bɛka kyerɛ me sɛ me yɛ nyaatwomni, na mede ahyɛnsodeɛ bi
bɛbɔ makyi na manante afa kuro no mu. Ɛnni Twerɛnsɛm nomu,
ɛfiri Gyenesis kɔsi Adiyisɛm. Mmom onipa biara a ɔwɔ Twerɛ
Kronkron nomu nowɔbɔɔ no asuwɔYesuKristoDinmu!
148 Wo ka sɛ, “Twɛn simma kakra, ɔsɛnkani. Ɛdeɛn na ɛfa
Yohane ho?Wammɔ asu wɔ din biara mu koraa!”
149 Ne nyinaa yɛ, yɛhunu deɛ ɛsiiɛ; momma yɛmmue nkɔ—nkɔ
ɔno—ɔno Asomafoɔ no nnwuma, ti 19 no. Ɛhɔ na yɛhu Yohane
asuafoɔ. Wɔbɔɔ onipa biara asu wɔ Yesu Kristo Din mu, wɔ soro
ha seesei kɔsi sɛ yɛhunu kuo yi wɔ ha. Asomafoɔ no nnwuma, ti
19 no. Na momma yɛmfiri aseɛ nkenkan yei seesei, na yɛhunu
Yohane asuafoɔ:

Na ɛbaa sɛ,…berɛ a Apolo (a na ɔyɛmmaranimfoɔ, na
wasakyera) wɔ Korinto no, Paulo kyinii amantifi asase
so…ɔbɛduruu Efeso: na ɔbɛtoo asuafoɔ bi no, (na wɔyɛ
Yesu akyidifoɔ)

150 Sɛ mo hyɛɛ kane ti no nso ansana ɛhɔ no a, na wɔwɔ saa berɛ
kɛseɛ mu kɔsi sɛ na wɔreteateam ɛna wɔn ani agyeɛ. Dodoɔ sɛn
na monim saa sɛ nokorɛ? Na Akwila ne Priskila wɔ nhyiamu
no ase. Na Paulo ne Silas wɔboroo wɔn yii wɔn ntaadeɛ, na
wɔde wɔn guu afiase. Ɛno yɛ nokorɛ? Na wɔbaa ha, na wɔhunuu
Akwila ne Priskila. Na wɔnam Baptis ɔsɛnkafoɔ bi so reyɛ
ɔhyewbɔ wɔ hɔ, a ne din de Apolo, a na ɔnam Twerɛsɛm so de
rekyerɛ sɛ “Yesu neKristo no.” Afei Paulo hunuu no:

…Paulo kyinii amantifi asase so…ɔbɛduruu
Efeso:…na ɔbɛtoo asuafoɔ bi no,

Ɔka kyerɛɛ wɔn sɛ, Mogye diiɛ no monyaa Honhom
Kronkron anaa?…

151 Afei, wo madamfo dɔfoɔ Baptisni, sɛ ɛno mmɔ ɔno—ɔno deɛ
mo nyamesom nimdeɛ gyinasoɔ no mfiri aseɛ a, berɛ a wo kaa sɛ
“wanyaHonhomKronkron no berɛ awo gyediiɛ no.”
152 Nanso na Paulo pɛ sɛ obisa saa Baptisfoɔ yinom, “Mogye
diiɛ no monyaa Honhom Kronkron no anaa?” Afei monhwɛ deɛ
wɔkaaeɛ no:

…Na wɔka kyerɛɛ no sɛ, Yɛntee pɛn mpo…sɛ
Honhom Kronkron bi wɔ baabi.
Na ɔka kyerɛɛ wɔn sɛ, Ɛdeɛn mu…(afei, sɛ mopɛ sɛ

monya Hela kasa asekyerɛ nwoma no wɔ ha a, ɛbɛkyerɛ
mo, “Ɛdeɛn mu na wɔbɔɔ mo asu hyɛeɛ?”)…Ɛdeɛn
mu…na wɔbɔɔ mo asu hyɛeɛ? Na wɔka kyerɛɛ no sɛ,
Wɔ Yohane ase akyire ha. Yohane na ɔbɔɔ yɛn asu.

153 Afei mepɛ sɛ me bisa: Sɛ na wowɔ saa asubɔ no a, anka
wo bo bɛdwo wɔ ho? Onipa korɔ no ara a Yesu nante kɔɔ ne
nkyɛn wɔ asutene no mu no, na ɔbɔɔ Yesu Kristo asu no, saa
onipa korɔ no ara na na wɔabɔ saa nkurɔfoɔ yi asu. Ɛno yɛ asubɔ
papa: ɛnyɛ wɔrepete, ɛnyɛ wɔrehwie, mmom woderehyɛ Yordan
nsufi dada no mu wɔ beaeɛ korɔ no ara a wɔbɔɔ Yesu asu no.
Monwene ɛno ho.
154 Paulo kaa sɛ, “Mogye diiɛ no monyaa Honhom Kronkron
anaa?” Wɔn…ɔno…

Wɔkaa sɛ, “Yɛntee pɛn mpo…sɛ Honhom Kronkron bi
wɔ baabi.”

Ɔkaa sɛ, “Sɛn na wɔbɔɔ mo asu?”
Wɔkaa sɛ, “Wɔabɔ yɛn asu.”
“Sɛn na wɔbɔɔ mo asu?”
“Yohane Deɛ!”

155 Afei monhwɛ deɛ Paulo kaaeɛ. Monhwɛ ha:
Na ɔka kyerɛɛ wɔn sɛ,…wɔbɔɔ mo asu-…Hyɛɛ

Yohane…Na wɔn…
Na afei Paulo kaa sɛ, Yohane nokorɛ ɔbɔɔ asu…ɔno

asu-…kɔɔ adwensakyera mu, ka kyerɛɛ…nnipa, …
ɛsɛ sɛ wɔgye no die deɛ ɔdi nakyi reba no, ɛne sɛ, Yesu
Kristo.

156 Hwɛ, Yohane bɔɔ asu kɔɔ adwensakyera nko ara mu, mmom
nsuo mu asubɔ wɔ Yesu Din mu no ɛde ma bɔne fakyɛ. Saa berɛ
no na wɔnyɛɛ mpata no, na wɔntumi mfa bɔne nkyɛ. Afei…Na
ɛyɛ ahonim pa ho adebisa, te sɛ yɛwɔ mmara no ase. Luka 16:16,
ɔkaa sɛ, “Mmara no ne adiyifoɔ no bɛpem Yohane, ɛfiri saa berɛ
no nawɔkaAhennie no ho asɛm.”Afeimonhwɛ.Na…Monhwɛ.

Na Paulo kaa sɛ-…(afei hwɛ)…Mo anya…
157 Nyiyimu 5—5 no:

Na berɛ a wɔtee yei no, wɔmaa wɔbɔɔ wɔn asu (bio)
ɛwɔ din no mu…Yesu Kristo.

158 Ɛyɛ nokorɛ saa? Afei saa nkurɔfoɔ yi, nnipa a wɔwɔ
Asomafoɔ no nnwuma 2, wɔbɔɔ wɔn asu wɔ Yesu Din mu. Wɔbɔɔ
Yudafoɔ no asu wɔ Yesu Dinmu.Wɔbɔɔ Amanamanmufoɔ no asu
wɔ Yesu Din mu. Na onipa biara a ɔwɔ Twerɛ Kronkron no mu
no nyinaa wɔbɔɔ asu wɔ Yesu Din mu.
159 Afei monhwehwɛ baabi baako a wɔbɔɔ obi asu kwan foforɔ
biara so pɛn, na mɛkɔ akyire ha na makyerɛ mo baabi a Katolik
asafo no gye tom, na wɔka sɛ monkoto mma saa. Na ɔkaa
sɛ, “Matemehofoɔ binom bɛtumi anya nkwagyeɛ ɛfiri sɛ wɔwɔ
Katolik nkyerɛkyerɛ no bi kakra, te sɛ asubɔ wɔ ‘Agya, Ɔba, ɛne
Honhom Kronkron din mu’; sɛ Katolik asafo kronkron no wɔ ho
kwan sɛ wɔsakyera adeɛ a ɛho hia saa firi Yesu Din no mu, de kɔ
‘Agya, Ɔba, ɛne Honhom Kronkron,’ ɛna Matemehofoɔ asafo no
gye tom.” Baako yei monyɛ, me ne Twerɛ Kronkron no bɛtena.
Me gye Twerɛ Kronkron no di.
160 Wo ka sɛ, “Onuabarima Branham, wo hyɛ nkurɔfoɔ sɛ
wɔmmɔwɔn asu bio anaa?”Nokorɛ paa! Paulo yɛɛe, wɔ ha.
161 Afei monhwɛ, momma yɛnkɔ Galatifoɔ 1:8, na yɛnhwɛ deɛ
Paulo kaaeɛ:

…mpo sɛ yɛn, anaasɛ ɔbɔfoɔ bi firi soro, bɛka asɛmpa
foforɔ bi kyerɛ mo a…nnomee nka no.

162 Wo na wowɔ hɔ no, “Sɛ yɛn anaasɛ ɔbɔfoɔ bi.” Na Paulo,
ɔbarima korɔ no ara, ɔhyɛɛ nnipa no maa wɔbɔɔ wɔn asu bio a
na wɔwɔ asubɔ papa sene deɛ wonyaaeɛ no a, me nuabarima;
ɛfiri sɛ na Yohane Osubɔni no yɛ Yesu No ara busuani, busuani a
ɔtɔso mmienu; ɔrebɔ ɔno ara ne wɔfase asu wɔ Yordan asutene
no mu, na ɔdanee ne ho na ɔbɔɔ Yohane asuafoɔ no asu. Na
Yesu kaa sɛ, “Ɛno renyɛ adwuma!” anaasɛ Paulo na ɔkaa Ɛno,
na ɔhyɛɛ wɔn maa wɔbɔɔ wɔn asu bio wɔ Yesu Kristo Din mu
ansana wɔbɛtumi anya Honhom Kronkron no; akyire yi a na
wɔreteateam na wɔreyi Onyankopɔn ayɛ na wɔregye wɔn ani
kɛseɛ, wɔrenya ɔhyewbɔ kɛseɛ—kɛseɛ, na wɔde Twerɛ Kronkron
no rekyerɛ (ɛne wɔn anyamesɛm ho nimdeɛ) sɛ na Yesu ne Kristo
no. Dodoɔ sɛn na monim sɛ ɛno ne Twerɛsɛm no? Ti 18 no.
Nokorɛni ɛwɔ mu. Wo na wowɔ hɔ no. Enti asɛmmisa biara
nni Ho.
163 Afei momma memma mo asɛnhia kakra bi. Afei, wamfiri
nhyehyɛeɛ no mu da, mmom wɔ Luka…Mateo, ti 16 no. Yesu,
berɛ a wɔfirii bepɔ no so sianeeɛ no, Ɔkaa sɛ, “Nnipa ka sɛ Me
onipa Ba no ne hwan?”
164 “Ebinom ka sɛ Woyɛ ‘Elia,’ ɛna ebinom ka sɛ Wo ne ‘adiyifoɔ
no,’ ɛna ebinom ka sɛ Woyɛ ‘yei, sɛɛ.’”
165 Ɔkaa sɛ, “Nanso Moka sɛn?”
166 Petro kaa sɛ, “WoneKristo no, Onyankopɔn teasefoɔ noBa.”

167 Monhwɛ! “Nhyira ne wo, Simon yona-Ba (Yona ba), ɛnyɛ
honam nemogya na ɛyii Yei kyerɛɛ woɔ.” Amen!
168 Hwɛ, Ɛsɛ sɛ ɛba wɔ honhom mu adiyie mu. Honam ne
mogya anka ankyerɛ Habel da sɛ wayɛ mfomsoɔ (Kain, sɛ wayɛ
mfomsoɔ), wanka ankyerɛ Habel da sɛ “Kain yɛɛ mfomsoɔ.”
Mmom na Ɛyɛ adiyie na Habel nyaaeɛ, “Na ɛyɛ mogya!” Yɛreba
saa asɛmmisa no so wɔ simma kakraa bi ntam. Na ɛyɛ mogya,
ɛnyɛ aduaba, na ɛyii yɛn firii Eden turo no mu. “Na ɛyɛ mogya,”
ɛna Habel, ɔnam honhom adiyie so, na Onyankopɔn yii no adie
sɛ na ɛyɛ mogya, na ɔno, “Gyidie nti,” Hebrifoɔ 11:1 ka sɛ, “ɔbɔɔ
afɔdeɛ a ɛso kyɛne Kain deɛ maa Onyankopɔn. Deɛ, Onyankopɔn
gyee n’afɔdeɛ no.” Wo na wowɔ hɔ no. Hwɛ, ɔde gyidie na ɛbɔɔ
afɔdeɛ no, ɔnam adiyie so.
169 Afei monhwɛ, “Ɛnyɛ honam ɛne mogya na ɛyii yei kyerɛɛ
woɔ,” (ma no nsi Awurade Yesu so) “mmom M’Agya a ɔwɔ Soro
no na ɔyi Yei kyerɛɛ woɔ. Na saa ɔbotan yi so (Yesu Kristo adiyie
no)…Wɔ saa ɔbotan yi so na mɛsi M’Asafo, na asamando apono
remmu mfa So.” Ɛno ne deɛ Ɔkaaeɛ. Honhom mu adi-…“Na
meka sɛ wone Petro, na mede Ahennie no nsafoa bɛma wo. Na
biribiara…Ɛfiri sɛ wanya honhom mu ɛkwan a abue wɔ ɛha
ɛne Ɔsoro. Honam ɛne mogya: wo ankɔfa wɔ asɔfoɔ nteteɛbea da,
wankɔ sukuu da, wanya a—a—a adesuawɔ nyamesommu nimdeɛ
ho. Mmom wode wo ho too Onyankopɔn so, ɛna Onyankopɔn yii
No adi kyerɛɛ woɔ, na ɛyɛ Twerɛsɛm kann a ɛka No bom. Meka
sɛ wo ne Petro, ɛyɛ nokorɛ, na mede nsafoa no bɛma wo; na deɛ
wobɛkyekyere asase soɔ no, Mɛkyekyere no Soro; deɛ wobɛsane
no asase soɔ no, Mɛsane no Ɔsoro.”
170 Na Petro ne ɔkasamafoɔ wɔ Pentekoste Da no, berɛ a na
wɔn nyinaa suro sɛ wɔbɛkasa no, ɔkasae na ɔkaa sɛ, “Mo Yudea
mmarima ɛne mo a mote Yerusalem, monhunu yei na momma
me Nsɛm yi nkɔ mo aso mu. Yeinom mmoroo nsa sɛdeɛ mosusuo,
berɛ amohunu sɛ ɛyɛ da nomu dɔn a ɛtɔsommiɛnsa, nanso yei ne
deɛ odiyifoɔ Yoel kaaeɛ no. ‘Ɛbɛba sɛ nna a ɛdi akyire no mu no,’
Onyankopɔn na ɔseɛ, ‘Mɛhwie Me Honhom agu honam nyinaa
so. Mo mmammarima ɛne mo mmammaa bɛhyɛ nkɔm. Na Me
nkoa, mfenaa so, na Mɛhwie Me Honhom maguo. Na mɛkyerɛ
nsɛnkyerɛnneɛ wɔ soro ɛne asase ase, ɛne wisie kumoo ɛne tutuo.
Ɛbɛba ansana Awurade Da kɛseɛ na ɛyɛ hu no bɛba, sɛ obiara a
ɔbɛbɔ Awurade Din no wɔbɛgye no nkwa.’” Wo na wowɔ hɔ no.
Oh, me.
171 “Mommame kwan namenka AgyaDawid ho asɛmmenkyerɛ
mo,” ɔkaae, “wawu na wasie no, na ne da wɔ yɛn nkyɛn ha de
bɛsi nnɛ. Ne saa nti, na ɔyɛ odiyifoɔ no, ɔhunui…ɔhunu No siee
wɔ Ne nsa nifa so, ‘Na merenhinhim. Na afei Me honam bɛsda
wɔ anidasoɔ mu ɛfiri sɛ Ɔrengya Me kra wɔ asamando, nanso
woremmaWoKronkronni No nhunu porɔeɛ.’”
172 “Na Dawid awu,” ɔkaa sɛ, “na wasie no, na ne da wɔ yɛn

nkyɛn ha de bɛsi nnɛ. Nanso na ɔyɛ odiyifoɔ no, ɔhunu sieeɛ
Ɔbaako No, Deɛ na Onyankopɔn ayɛ no Awurade ɛne Kristo
no.” Oh, me. Mo Twerɛnsɛm no na ɛwɔ hɔ no. Ɛhɔ ne biribi no.
Ɛno ne no.
173 Afei yɛhunu wɔ ha, afei, sɛ kwan a ɛyɛ papa no, ɛne
kwan kann no, ɛne kwan baako pɛ a wɔhyɛeɛ…Na Petro
nyaa nsafoa no, na da no a ɔkaa asɛm no, wɔkaa sɛ…Afei
monhwɛ, ɛha ne Asafo a ɛdikan no. Mo Katolikfoɔ montie
Yei. Mo Campbellfoɔ montie Yei. Mo Baptisfoɔ ɛne Mɛtɔdisfoɔ
montie Yei. Na mo Pentekostefoɔ montie Yei. Onyankopɔn Asafo,
Nasarenefoɔ, PilgrimHoliness, montie Yei.
174 Petro nyaa nsafoa no, na ɔnyaa tumi no, anaasɛ Yesu dii atorɔ.
Na ɛrentumi mma sɛ Ɔbɛdi atorɔ, “nnoɔma mmienu a ɛnsesa da,
ɛrentumimma sɛOnyankopɔn bɛdi atorɔ.” Ɔnyaa nsafoa no. Yesu
de nsafoa no maa no. Berɛ a Ɔnyanee wɔ—wɔ da a ɛtɔso mmiɛnsa
te saa no, Na ɔwɔ owuo ɛne, asamando nsafoa no, nanso ɛnyɛ
Ahennie no nsafoa no. Petro nyaa ɛnonom! Ɛyɛ nokorɛ pɛpɛɛpɛ.
175 Na afei monhwɛ, Petro, wo kura nsafoa no a ɛsɛne wo
nkyɛn, ɛna woreka asɛm no. Asɛmmisa no nie, wɔn a wɔdiikan
sakyeraa wɔ asafo foforɔ no mu. Kristofoɔ Asafo a ɛdikan no.
Afei Katolik, afei Baptis, Mɛtɔdis, Prɛsbiterian, mo wɔ Asafo
Foforɔ nkyerɛkyerɛ no so? Monhwɛ sɛ mo yɛ a.

…Mmarima ɛne anuanom, ɛdeɛn na yɛbɛtumi ayɛ?
…Petro sɔre gyinaae na ɔkaa sɛ…Monsakyera

mo adwene,…mo nyinaa… (monhwɛ, abarimaa; deɛ
wode saa nsafoa no yɛ wɔ ha no, Kristo de bɛyɛ saa
ara wɔ Soro)…Monsakyera mo adwene,mo nyinaa, na
wɔmmɔ mo asu wɔ Yesu Kristo din mu…(ɛno ne sɛnea
wo wura Yei mu)…mma mo bɔne fakyɛ, na mo bɛnya
Honhom Kronkron akyɛdeɛ no.

176 Nsafoa no geeso “klik” wɔ ha, ɛna ɛgyeeso “klik” wɔ Hɔ. Ɛno
nti na na ɛsɛ sɛ Yohane asuafoɔ no ba na wɔbɔ wɔn asu bio, bio,
ɛwɔ Yesu Kristo Din mu (ansana wɔbɛtumi akɔ Soro), na wanya
Honhom Kronkron no. Ɔkuraa N’Asɛm no. Enti ɛrenyɛ wo basaa
seesei, ɛyɛ saa? Wohu? Nokorɛ ni, Mateo 28:19 na ɛyɛ abodin
ahodoɔ, ɛnyɛ Din.
177 Ne nyinaa yɛ, berɛ dodoɔ sɛn na yɛwɔ? Yɛbɛtumi anya simma
dunnum aka ho na yama nsɛmmisa bebree mmuaeɛ aka ho ntɛm
so anaa? Yɛbɛtumi? Ne nyinaa yɛ, yɛbɛyɛ no ntɛm ntɛm. Mewɔ
mmienu wɔ aseɛ ha, mepɛ sɛ meyɛ no ntɛm, mede ka yei ho, sɛ
mɛtumi a. Afei mɛtumi anya deɛ aka noKwasiada anɔpa.
57. Na Kain ɔyɛ aboa no aseni anaa? (Yei yɛ papa baako.) Sɛ ɛte

saa a, adɛn nti na Hawa anyinsɛne kɔsi sɛ Adam hunuu no
no akyi?
Ɛyɛ adekorɔ no ara…Asɛmmisa a ɛdisoɔ no yɛ kwan korɔ

no ara:

58. Na ɛyɛ a—a dua bi ankasa na Hawa dii so aba firiiɛ? Ɔhunuu
sɛ ɛyɛ papa sɛ aduane.

178 Ne nyinaa yɛ, onuabarima, onuabaa, deɛ na ɔyɛ biara,
momma yɛnkɔ Gyenesis na yɛnhwɛ biribi wɔ ha. Momma yɛnkɔ
Gyenesis 3:8, sɛ mopɛ a. Ne nyinaa yɛ, na montie no yie
paa seesei.
179 Afei mede asɛm no bɛba. Na ne nyinaa yɛ korɔgyee na
kronkron, na bɔne biara nni hɔ anaasɛ efi biara nni hɔ. Afei
mɛnya ɔno…wo…asɛmmisa yei a ɛdikan no. Nkwa dua no…
turo no mfinimfini, wɔ dua no mfinimfini. Na dua no yɛ “ɔbaa
no.” Afei mede Twerɛsɛm no bɛkyerɛ mo sɛ mo bɛnya boasetɔ
simma kakraa bi a.
180 Yɛbɛhu deɛ ɛdikan sɛ ebia ɔbaa no…ebia ɔbaa no nyinsɛnee
ansanaAdamhunuu no anaasɛ ɛnyɛ saa, anaasɛ ansa…Montie:

Na wɔtee AWURADE Nyankopɔn nka sɛ ɔnam turom hɔ,
wɔ anwummerɛ mferɛ mu: na Adam ne ne yere kɔhunta
firii AWURADENyankopɔn animwɔ turom hɔ nnua nomu.
Na AWURADE no…frɛɛ Adam, na ɔkaa sɛ…Wo wɔ

hen?
Na ɔkaa sɛ, me tee wo nkawɔ turom hɔ no, namesuroe,

ɛfiri sɛ na meda adagya;… (afei, na ɔnnim ɛno da a ɛdi
ɛno anim no; na biribi asi, biribi yi kyerɛɛ no sɛ na ɔda
adagya) na mehuntae.
Na ɔkaa sɛ, Hwan na ɔka kyerɛɛ wo sɛ woda adagya?

Wo adi dua no bi,…?
181 Dua no die no maa no hunuu sɛ na ɔda adagya anaa? Sɛdeɛ
metaa ka no, (yei nyɛ aseresɛm, memfa no sɛ aseresɛm) “Nanso sɛ
wɔdi aprɛmammaa hunu sɛwɔda adagya a, ɛbɛyɛ sɛ yɛbɛkyekyɛ
aprɛ no bio.” Monhunu? Ɛnyɛ sɛ adagya. Ɛnyɛ dua, aprɛ na
wɔdiiɛ, na ɛyɛ nna mu. Monhwɛ:

…Dua a mehyɛɛ wo sɛ nni bie no, na wo adie yi?
Na ɔbarima no kaa sɛ, Ɔbaa no awode nomaame no, sɛ

ɔmɛka me ho no, ɔno na ɔmaa me…dua no, na mediiɛ.
Na AWURADE…ka kyerɛɛ ɔbaa no sɛ, Adɛn na woyɛɛ

saa? Na ɔbaa no kaa sɛ, Aboa no na ɔdaadaa me,…
(huh?)…Aboa no na ɔdaadaa me, maa mediiɛ. (mmerɛ
tenten ansana ɔbaa no nyinsɛneeɛ, hwɛ, ɔnam Adam so)

182 Adam hunuu no, na ɔbaa no nyinsɛnee na ɔwooe—na
ɔwoo Habel.
183 Mmom mepɛ sɛ mebisa mo, firi tebea a obiara hunu. Afei
mede rekyerɛ wo sɛ na ɔbaa no yɛ dua no, ɔbaa biara yɛ aba
dua. Dodoɔ sɛn na monim saa? Wonyɛ aba a wofiri wo maame
mu anaa? Nokorɛni, wo yɛ. “Na aba no mfimfini, anaasɛ dua no
mfinimfini no, aba no a na ɔmfa ne nsa nka no.”

184 Sɛ mobɛhyɛ no nso a, na Yesu nyɛ Nkwa Dua no anaa?
Wanhyɛ Bɔ wɔ Ɔhoteni Mateo, anaasɛ, Ɔhoteni Yohane, ti 6 no,
“Me neNkwaPaanoo a ɛfiri Nyankopɔn nkyɛn ba firi Soro no”?
185 Sɛ obi di ɔbaa no bi a…Nahwɛ, ɛnam awoɔ so…ɛnam ɔbaa
so, yɛn nyinaa wu; ɛfiri sɛ yɛhyɛ owuo ase (ɛyɛ nokorɛ saa?) ɛnam
ɔbaa awoɔ so. Ɛnam ɔbarima awoɔ so, yɛn nyinaa te ase afebɔɔ.
Ɔbaa no yɛ owuo dua, ɔbarima no yɛ nkwa dua; ɛfiri sɛ ɔbaa no
nni nkwa wɔ ne mu. Ɛyɛ nokorɛ pɛpɛɛpɛ. Ɔno—ɔno nkwa aba
no pue firi ɔbarima no mu, nokorɛ. Ɛkɔ ɔbaa no mu, na ɔbaa no
nyɛ hwee sɛ afidie; na ɔne abɔfra no ntoam, gyesɛ furuma ahoma
no. Maame no mogya ketekete sei nni abɔfra no mu; wɔwoo no
wɔ ɔbaa no mogya mu, nanso ketekete sei nni abɔfra no mu.
Kɔ hwehwɛ…anaasɛ kenkan dɔkota nwoma no, anaasɛ bisa wo
dɔkota, wo bɛhunu. Ɛnni hɔ, daabi, owura, ketekete sei koraa
nni mu. Ɔbaa no yɛ kosua no, ne nyinaa ne no. Na nkwa no firi
ɔbarima no mu.
186 Ɛno yɛ nsɛsoɔ a ɛyɛ fɛ de kyerɛ sɛ ɛnam ɔbaa no so, wɔ
honam awoɔ mu, ɛsɛ sɛ yɛn nyinaa wuo, ɛfiri sɛ yawu firi
mfitiaseɛ no ara; na ɛnam Ɔbarima Yesu Kristo nko ara so na
yɛtumi tena aseɛ. Na nnua mmienu no na ɛwɔ Eden turo no mu.
Montumi nhunu?
187 Namonhwɛ! Na saa da no wɔde Kerubim bɛsii hɔ sɛ wɔnwɛn
dua yi. Na sɛ wɔka saa Nkwa Dua no hwɛ a, wɔn nyinaa bɛtena
ase daa. Dodoɔ sɛn na monim saa? Wɔn nyinaa bɛtena ase daa.
Na berɛ a ɛdikan a wɔbɛtumi aka ahwɛ no…Ɔbɔfoɔ No kaa
sɛ, “Yɛbɛwɛn No.” Na wɔde Kerubim bɛsii hɔ apueɛ fam ɛne
ogyaframa afena sɛ wɔnwɛn No. Wɔde No bɛsii Apueɛ fam, na
wɔwɛnn saa Dua no wɔde ogyaframa afena sɛdeɛ wɔrentumi
nnuru Ho (saa Dua yi).
188 Naberɛ a Yesu baaeɛ no, Ɔkaa sɛ, “Me neNkwaPaanoo no, sɛ
onipa di saa Paanoo yi bi a ɔrenwuda.”WoDua no na ɛwɔ hɔ no.
189 Wo baa no na ɔwɔ hɔ no, wo nna no a ɛde owuo ba no na ɛwɔ
hɔ no. Sɛdeɛ ɛyɛ nokorɛ sɛ ɔbaa ne barima nhyiamu akɔnnɔ wɔ
hɔ no, owuo no a ɔnam so de mma no na ɛwɔ hɔ no. Na sɛdeɛ ɛyɛ
nokorɛ sɛ honhom awoɔ wɔ hɔ no, Daa Nkwa a ɔnam so de Mma
no na ɛwɔ hɔ no. Owuo nam ɔbaa awoɔ so na ɛba, na Nkwa nam
Ɔbarima awoɔ so na ɛba. Amen!Wo nawowɔ hɔ no.
190 Afei momma yɛnkɔ Kain so. Mobɛtumi aka akyerɛ me baabi
a saa honhom no ne saa atirimmuɔden no firi baaeɛ? Sɛ Kain…
hwɛ, sɛ na Kain yɛ Adam ba a na ɔyɛ Nyankopɔn ba a, ɛhenfa
na saa bɔne no firi baaeɛ? Adeɛ a ɛdikan no berɛ a wɔwoo no
no, ɔtanee, na ɔyɛ owudifoɔ, na ɔyɛ onibrefoɔ. Na afei fa ne papa
su, deɛ ɛhyɛɛ aseɛ wɔ mfitiaseɛ no, Nsoromma hyerɛnfoɔ, na ɔno
na ɔwɔ mfitiaseɛ no…na n’ani bere Mikael, deɛ ɛfirii amaneɛ
no nyinaa aseɛ no. Dodoɔ sɛn na monim saa? Na Kain wɔ n’agya
su, a na n’ani bere ne nuabarima na ɔkumm no. Saa korɔgyee…
saa su no ntumi mfiri saa kwan korɔgyee no so mma. Ɛfiri…

ɛsɛ sɛ ɛfiri saa kwan bɔne no so ba. Na monhyɛ Kain nso, berɛ a
wɔwoo no pɛ.
191 Na afei wɔwoo Habel wɔ n’akyi, afei Adam nyinsɛnee no,
na ɔne no daaeɛ—daaeɛ na ɔwoo ɔbabarima Habel. Na Habel
yɛ Kristo nsɛsoɔ; na berɛ a—berɛ a wɔkumm Habel no, Set sii
nananmu; owuo, osie, ɛneKristo wusɔreɛ, wɔ nsɛsoɔmu.
192 Nanso, afei, Kain someeɛ; ne honam nnwuma nyinaa, te
sɛ deɛ honam asafo no teɛ ɛnnɛ no: wɔkɔ asɔre, wɔsom. Kain
someeɛ; na ɔnyɛ obi a ɔnye nyankopɔn nni, na ɔnyɛ kɔmunisni.
Kain na ɔyɛ gyedini; ɔkɔɔ Nyankopɔn anim, ɔsii afɔrebukyia.
Ɔyɛɛ nyamesom biribiara a Habel yɛɛeɛ no bi, nanso na ɔnni
honhom mu adiyie wɔ Onyankopɔn pɛ ho. Nhyira nka Awurade
Din!Wo nawowɔ hɔ no.MohuNo?Na ɔnni honhommuadiyie no,
na ɛno ne deɛ ɛreha asafo no ɛnnɛ. Na Yesu kaa sɛ Ɔbɛsi N’Asafo
wɔ saa honhom mu adiyie no so. Mo ate No aseɛ? Oh, me, mo ani
bɛtumi abue seesei. Hwɛ, honhommu adiyie no.
193 Kain baae: ɔsii afɔrebukyia, ɔsomee, ɔde afɔdeɛ baae,
ɔbuu nkotodwe, ɔyii Nyankopɔn ayɛ, ɔsomm Nyankopɔn, ɔyɛɛ
nyamesommu biribiara a Habel yɛɛeɛ no bi. Na Onyankopɔn poo
no koraa ɛfiri sɛ na ɔnni honhommu adiyie no!
194 Di saaKain santene korɔ no ara akyi: ɛfiri hɔ kɔ adaka nomu,
ɛfiri adaka no mu ɛkɔ Israel mu pɛɛ, ɛfiri Israel kɔɔ Yesu mu pɛɛ,
na ɛfiri Yesumukɔsi saa da yi; na hwɛ sɛ saa honammu, ahyɛaseɛ
asafo, twann na bawee, nwomanimmu,me kyerɛ sɛ nnipa awɔwɔ
Twerɛnsɛm no, a wɔnim nkyerɛkyerɛ ɛne anyamesɛm ho nimdeɛ
nyinaa, wɔbɛtumi akyerɛkyerɛ mu, abarimaa, te saa ara, nanso
wɔnni honhom mu adiyie! [Onuabarima Branham bɔ ne nsateaa
ano—Ɔs.] Ɛyɛ nokorɛ. Ɛno ne Kain nkyerɛkyerɛ.
195 Twerɛ Kronkron no kaa sɛ, “Nnome nka wɔn! ɛfiri sɛ wɔafa
Kain kwan so, wɔakɔhyɛ Bileam nnaadaasɛm mu, na wɔayera
sɛ Kora wɔ atuateɛ mu.” Nwoma korɔ no ara, Yuda, ɔkaa sɛ,
“Wɔyii wɔn too hɔ maa saa afɔbuo yi.” Nokorɛni, wɔyɛ. Mohu?
Na Bileam yɛ deɛn? Na ɔyɛ bishop. Na ɔdi asafo no nyinaa so.
Ɔbaa soro hɔ sɛ ahyɛaseɛ biribi sɛ deɛ ɔbɛtumi ayɛ. Ɔmaa…
Monhwɛ no sɛ ɔgyina hɔ sɛ okunini, ɔgyina hɔ sɛ okunini kɛseɛ.
Na wɔnyɛ annyeaniefoɔ, na wɔyɛ agyedifoɔ.
196 Saa—saa Moab abusuakuo no firi Lot babaa no mu na
wɔbaaeɛ. Lot deɛ ɔtenaa…Lot babaa deɛ ɔne ne papa tenaaeɛ,
na ɔnyinsɛneeɛ na ɔwoo abɔfra, na saa abɔfra no yɛ…na Moab
abusuakuo no firi mu. Na wɔyɛ asɔrefekuo kɛseɛ. Akɛsefoɔ,
nnipa fɛɛfɛ, na wɔwɔ mmapɔmma ne ahemfo ne akunini. Na
wɔwɔ ahwɛfoɔ ɛne kadinalfoɔ ɛne biribiara.
197 Na nkurɔfoɔ no amunimunifoɔ kronkron no na wɔreba no,
ekuo foforɔ no, Israel; nkurɔfoɔ dada no a wɔnyɛ asɔrefekuo,
asɔrefekuo a wɔdi afra. Na wɔyɛɛ biribiara wɔ asase nfonini so
a ɛsɛ wɔyɛ, ɛnyɛ nso. Nanso na ɛyɛ deɛn, na wɔwɔ honhom mu
adiyie no, na Onyankopɔn kawɔn howɔOgya Fadummu.

198 Oh, me—menim sɛ wanya honam mu nnoɔma, na nnipa kaa
sɛ, “Saa nkurɔfoɔ a wɔmfra te saa, wɔrenyɛ hwee gyesɛ wɔpamo
wɔn firi mu.” Nanso na wɔwɔ honhom mu adiyie no, na wɔwɔ
Ɔbotan a wapira no no, na wɔwɔ kɔbere ɔwɔ no, na wɔwɔ Ogya
Fadum a ɔnewɔn rekɔ. Halleluya!Menim sɛwo—wosusu sɛm’ani
agye, nanso me nyɛɛ saa. Manya atenka papa.
199 Monhyɛ no nso! Berɛ a me susu sɛ, “Saa Onyankopɔn korɔ
no ara, ɛnnɛ, ɔne yɛn na ɛteɛ.” Ɛdaso ara yɛ honhom mu adiyie
wɔ Asɛm no mu. Nokorɛ ni, ɛyɛ saa. Ɛyɛ nokorɛ Daa. Nhyira nka
Awurade Din! Aane, owura.
200 Ɔno na ɔgyina hɔ no, ahyɛaseɛ no; saa Baptisfoɔ ɛne
Prɛsbiterianfoɔ no gyinaa bepɔ no so, na wɔn ahwɛfoɔ puee
hɔ. Na wɔyɛ nyamesomfoɔ te sɛ, ɛne nyamesom korɔ no ara,
na wɔsom Onyankopɔn korɔ no ara. Wɔkaa sɛ, “Hwɛ fam hɔ
saa sumina so nnoɔma ahodoɔ no. Adɛn, wɔnni asɔrefekuo mpo.
Wɔnyɛ hwee sɛ nkurɔfoɔ asisifoɔ, wɔreyɛ dede, amunimunifoɔ
kronkron.”
201 Ɛyɛ nokorɛ saa? Pɛpɛɛpɛ, na wɔyɛ. Sɛ monnye nni sɛ na wɔyɛ
amunimunifoɔ kronkron a, monkɔ Gyenesis na monhwehwɛ mu
berɛ a wɔtwaeɛ no. Na anwanwadeɛ siiɛ, na Miriam faa akasaa
na ɔnam nsunoa, ɔrewosoɔ; ɔresa wɔ Honhom mu, na Mose
reto dwom wɔ Honhom mu. Sɛ ɛno nyɛ nkurɔfoɔ a wɔfrɛ wɔn
faahodie…amunimunifoɔ kronkron, mennim deɛ wɔyɛ; wɔreto
dwom na wɔrehurihuri na wɔreyi ayɛ. Na berɛ nyinaa no aman
no tane wɔn, nanso na Onyankopɔn ka wɔn ho. Nawɔwɔ honhom
mu adiyie no, na wɔredi saa Ogya Fadum no akyi.
202 Na Moab kaa sɛ, “Afei, monhwɛ ha. Yɛbɛfrɛ kadinalfoɔ no
ɛne ahwɛfoɔ no nyinaa, ɛna mpanimfoɔ no nyinaa, na wɔama
wɔn afiri ha. Yɛbɛyɛ biribi afa ho, ɛfiri sɛ yɛyɛ nyamesommman.
Yɛremma saa atorɔsɛmnommɛfra yɛn asɔrefekuo fɛɛfɛ nomu.”
203 Na enti wɔpamoo wɔn firii hɔ. Na wɔsisii afɔrebukyia
dummienu; ɛno ne deɛ na Israel wɔ pɛpɛɛpɛ, afɔrebukyia
dummienu. Wɔde afɔrebɔdeɛ dummienu guguu so, anantwinini;
deɛ na Israel wɔ pɛppɛɛpɛ, deɛ na Onyankopɔn rehwehwɛ
no. Wɔde nnwammaa dummienu guguu so, de regyinahɔ ama
Awurade Yesu Kristo mmaeɛ no; nnwammaa dummienu wɔ
beaeɛ afanu no.
204 Akunini no nyinaa, ahwɛfoɔ no ɛna wɔn nyinaa, gyinagyinaa
ho. Wɔsɔɔ afɔrebɔdeɛ gya no ano. Wɔbɔɔ mpaeɛ, wɔmaa wɔn nsa
so kyerɛɛ Yehowa ɛna wɔkaa sɛ, “Yehowa, tie yɛn!” Ɛdeɛn na
na wɔrebɔ mmɔden ayɛ? Na wɔn Bileam dada no pueeɛ te saa, na
Honhomno baa ne so. Nokorɛ (nanso na ɔyɛ honammuni).
205 Honhom no bɛtumi ahwie agu nyaatwomni so, Twerɛ
Kronkron no kaa saa. Motee sɛ merekyerɛkyerɛ saa, seesei.
“Osuo tɔ gu wɔn a wɔtene ne wɔn a wɔntene so.” Nanso ɛsɛ sɛ
ɛne Asɛm no kɔ, ɛhɔ na mo bɛnya no.

206 Afei berɛ a ɔyɛɛ saa no, na ɔno…berɛ aHonhomno, ɛwɔmu,
ɛwɔ ne so no ɔkaa Nokorɛ no, ɔbɔɔ mmɔden sɛ ɔbɛdome Israel,
na ɔhyiraa Israel.
207 Afei, sɛ Onyankopɔn de ɔbuo ma asafo papa, ɛne ɔhwɛfoɔ
papa, ɛne ɔhwɛfoɔ nwanwasoɔ bi a, nkurɔfoɔ nwomanimfoɔ bi
a, na ɛyɛ nhyɛ ma no sɛ ɔgye saa afɔrebɔ no tom, ɛfiri sɛ na
ahyɛaseɛ no ɔyɛ nokorɛ sɛdeɛ na Israel yɛ nokorɛ no; nanso na
ɔnni honhom mu adiyie no wɔ Asɛm no mu ɛne Onyankopɔn pɛ
no.Wo nawowɔ hɔ no, ɛno ne nsonsonoeɛ no ɛnnɛ.
208 Monhwɛ Yesu. Wɔkaa sɛ, “Momfa saa nnipa no mfiri hɔ.
Yɛnim sɛ ɔyɛ Samaritani. Wabɔ dam. Wobɛkyerɛkyerɛ yɛn anaa?
Ɛyɛ, wɔwoo wo wɔ awaresɛeɛ mu. Wonyɛ hwee sɛ adwaman ba.
Wo papa ne hwan? Woka sɛ Nyankopɔn ne wo papa, wo a woka
abususɛm! Adɛn, worehwɛ aka akyerɛ yɛn? Yayɛ asɛnkafoɔ,
yayɛ bishop; ɛnam yɛn nana-nana-nana-nana-nana-nana-nana-
nanankansoa na wɔyɛ asɛnkafoɔ na ahwɛfoɔ. Wɔwoo yɛn ɛna
wɔtetee yɛn wɔ asafo no mu. Y’afa asɔfoɔ nteteɛbea akɛseɛ
ahodoɔ mu. Yɛnim Asɛm biara si aseɛ. Na worebɔ mmɔden
akyerɛkyerɛ yɛn? Ɛhenfa sukuu na wokɔɔeɛ? Ɛhenfa na wosuaa
adeɛ yi?”
209 Ɔkaa sɛ, “Mofiri ɔno…moagya ɔbonsamno,” Yesu kaae.
210 Na wɔnni nsɛnkyerɛnneɛ ɛne anwanwadeɛ wɔ wɔn ntam. Na
wɔnni Nyankoma ayaresa ɛne nnoɔma wɔ wɔn ntam. Na wɔnni
nhyira wɔ wɔn ntam. Nanso na Yesu yɛ honhom mu adiyie wɔ
Twerɛsɛm no mu.
211 Wɔkaa sɛ, “Adɛn, wɔatwerɛ sɛɛ-ɛne-sɛɛ.”
212 Na Yesu kaa sɛ, “Aane, na wɔatwerɛ nso sɛ.” Nanso
Onyankopɔn namne nsɛnkyerɛnneɛ so dii Ne nnipa ho adanseɛ.
213 Petro kaa adekorɔ no ara, wɔ Asomafoɔ no nnwuma 2,
ɔkaa sɛ, “Mo Israel mmarima; Yesu Nasareni no, Ɔbarima
a Onyankopɔn yii no kyerɛɛ mo, de nsɛnkyerɛnneɛ ɛne
anwanwadeɛ a Onyankopɔn nam Ne so yɛɛ no mo mu, sɛdeɛ mo
ara nso monim no.” (mo na mowɔ hɔ no) “Ɔno na wɔyii no…
wɔnam ɔno nim-…wɔnam Sanhedrin Abadwakuo kɛseɛ no so.
Nanso wɔnam Nyankopɔn ne nim a ɔnim dada so, Nyankopɔn
agyina a ɔtuiɛ yii No maa ɔwuu saa wuo yi. Moyii No maae
faa atirimmuɔdenfoɔ ne abɔnefoɔ nsa so. Mobɔɔ Nkwa Hene
no asennua mu, Ɔno na Onyankopɔn anyane no. Na yɛyɛ ho
adansefoɔ.”
214 Hwew, ɔsɛnkani bɛn nie! Wanyɛ…ɔno ara ne din mpo
wantumi antwerɛ, nanso na ɔnim Onyankopɔn. Wɔkaa sɛ wɔn
“wɔhunuu no sɛ ɔne Yesu na ɛtenaaeɛ.” Nokorɛni, ɛyɛ honhom
mu adiyie. Oh, me. Afei, wo na wowɔ hɔ no.
215 Kain na ɔwɔ saa kwan no so, saa honam mu asafo no wɔ saa
kwan no ara so ɛnnɛ. Honhom Mu Asafo no daso ara wɔ Ogya
Fadum no, ɔdaso ara wɔ nsɛnkyerɛnneɛ no, anwanwadeɛ, ɔdaso

ara wɔ Kristo korɔ no ara; deɛ ɔdi ho adanseɛ firi adwammaa no
wuo mu, ɛne Eden turo no mu, kɔsi Adwammaa a ɔtɔso mmienu
no Mmaeɛ no. Nokorɛ paa, ɔte sɛ deɛ ɔteɛ ɛnnora, ɛnnɛ, ɛne
daapem.
216 Na saa Kain kwan no, nyamesom ne anibue ne nwomanim,
ɛkɔ fam te saa ara; ɛyɛ adekorɔ no ara, da biara ɛyɛ adekorɔ no
ara. Kasatiafoɔ ne wɔn a wɔtaa, sɛdeɛ Kain yɛɛ Habel, saa ara na
wɔteɛ ɛnnɛ, na wɔyɛ saa nawɔbɛyɛ saa berɛ biara; honammufoɔ,
wɔn a wɔnyennie. Ɛyɛ nokorɛ.
217 Afei Gyenesis 3:8, na me nso me de 20 hyɛɛ ha, na merehwɛ
berɛ kakra a abɛsene korɔ:

Na Adam frɛɛ…Na Adam frɛɛ ne yere…Hawa; ɛfiri
sɛ na ɔno ne ateasefoɔ nyinaa maame. (monhwɛ, na ɛno
yɛ akyire yi a saa nnaadaa no asie no)

218 Kain na ɔyɛ…“Afei montwɛn!” Wo ka sɛ, “Ɛbɛyɛ dɛn na
ɔwɔ, ɔwɔ no?”
219 Nanso, onuabarima, hwɛ ha, Twerɛ Kronkron no nka sɛ na
ɔyɛ ɔwɔ; twerɛ Kronkron no kaa sɛ, “Na ɔyɛ aniteɛ kyɛne wiram
mmoadoma nyinaa.” Na ɔnyɛ ɔwɔ, na ɔyɛ aboa. Na ɔyɛ a…
Na ɛhɔ…
220 Na momma me mma mo yei nyɛ nsɛnkyerɛnneɛ ketewa bi
wɔ yɛn ntam, sɛ mo bɛyɛ a. Ɛno ne baabi a abɔdeɛ mu nyansapɛ
nyinaa adi afra. Deɛ ɛbɛn nnipa paa awɔbɛtumi anya, yɛ akaatia.
Dodoɔ sɛn na monim saa? Nanso biribi wɔ ntamu hɔ. Wɔrentumi
nyɛ mma akaatiannompe ne nnipa nnompe nhyia, nanso ɛno ne
deɛ ɛbɛn paa. Wɔbɛtumi ayi no afiri polliwog mu. Wɔbɛtumi ayi
no afiri konkontibaa mu. Wɔbɛtumi de no aba aboa no ɛne aboa
biara so. Wɔbɛtumi de no aba sisire so. Wo deɛ fa sisire na yi
honam no firi ne ho, ɛte sɛ ɔbaa ketewa. Ɛyɛ adekorɔ no ara. Fa
no sane kɔ n’akyi ɛne biribiara, fa wɔn gyina hɔ, na yi ɔbaa no
ho te saa…fa ɔbaa no gyina hɔ te saa. Ɛyɛ adekorɔ te sɛ a—sɛ
a—sɛ a sisire. Ɛnan no yɛ adekorɔ saa ara, na ne nsa tene te sei,
te sɛ nnipa deɛ. Nanso akaatia bɛne no yie sene saa. Aka kakraa
bi, nanso wɔrentumi nhunu.
221 Asumasɛm ketewa bi wɔ ha, sɛ mopɛ sɛ mohunu a. Monim
baabi a ɛwɔ? Ahunta afiri wɔn ho. Wɔbɛtumi atutu nnompe
nyinaa wɔpɛ. Wɔbɛtumi atutu…Ɔboɔdwumfoɔ bɛtumi atutu,
ɛna abɔdeɛ mu nyansapɛ, na ɔno—na ɔno mmerɛbuo ho nimdefoɔ
bɛtumi de atomik susudua asusu mmerɛ, nanso wɔrennya da.
Ɛfiri sɛ na ɛno yɛ ɔwɔ no a na ɔte sɛ onipa sene biribiara a na
ɛwɔ asase so no, na Onyankopɔn domee no na ɔde no too nafuru
so, na wadane kɔ ɔwɔ a ɔnsɛ onipa. Afei wo deɛ titi wo tiri ho,
abɔdeɛmu nyansapɛfoɔ, namawɔnmfa ɛno berɛ kakra.
222 Nanso TwerɛKronkron no ka sɛ, “Na ɔyɛ aniteɛ kyɛnewiram
mmoadoma nyinaa.” Ɛyɛ nokorɛ. Ɔno ne saa ɛpɔ no a ɛda onipa
ɛne asoroboa ntam no, na Onyankopɔn domee no na ɔde no too
nafiri so ɛfiri deɛ—deɛ ɔyɛɛeɛ no nti. Ɔdaadaa saa ɔbaa yi, na

ɔwoo ne babarima a ɔdikan a na ɔyɛ Kain, a na ɔwɔ aboa no ara
su, bonsam no, deɛ ɔkɔwuraa aboa nomu, a ɔyɛɛ saa no.
223 Na afei ɔnyinsɛnee na ɔwooe, ɔnyinsɛnee bio wɔ nnaadaa no
akyire yi no. Afei monhwɛ, wɔdaadaa no, ɛkaa kakraa bi…Ɛyɛ,
ɔyɛɛ mfomsoɔ. Nanso ɔbaa no, sɛ ɛteɛ no, na mmara ma no kwan
berɛ ne kunu nyinsɛnee no no, na ɛno bɛtumi ayɛ mmerɛ pii, pii
akyire yi, bosome pii ne nna pii akyire yi; worentumi nkyerɛ saa,
yɛnnim, nanso ɔwooe a na ɔfiri Adam.
224 Na obi mpo nyaa asɛmmisa no, ɛka sɛ, “Ɛyɛ, ɔba no…ɔkaa
sɛ ɔrekɔ…Sɛdeɛ Kain wɔwoo no no, ɔkaa sɛ ‘wanya ɔba afiri
Awurade hɔ.’” Nokorɛ paa, ɛsɛ sɛ ɛyɛ saa. Na ɛyɛ abɔdeɛ mmara.
Saa kwan no ara so na wo teɛ pɛpɛɛpɛ ɛnnɛ. Sɛ wɔwo wo a,
Onyankopɔn remma fam na ɔmɛyɛ wo. Wofiri w’agya ɛne wo
maame mu. Na wo bɛyɛ a…ɛbɛyɛ wɔ hɔ a…wo mmɔfra bɛfiri
wo mu. Ɛyɛ nsɛsoɔ awoɔ berɛ nyinaa, a ɛkɔsoɔ, te sɛ nnua ɛne
nnoɔma te saa; nanso ɛsane ba adekann no mu. Me wɔ anidasoɔ
sɛ ɛno kyerɛkyerɛ mu.
225 Mmerɛ dodoɔ sɛn na yɛwɔ? Yɛnni pii biara. Montie ɔbaako
yei yie ma deɛ ɛdisoɔ yi…a yɛrenya no Kwasiada: “Wɔnam
Honhom baako so na wɔabɔ yɛn nyinaa asu kɔ Nipadua baako
mu…” (Yɛpɛ sɛ yɛhunu saa.) “…Kristo.” Berɛ no…Afei, me
susu sɛmɛkɔ Twerɛnsɛm no bi so, ɛyɛ Twerɛnsɛm papawɔ ɛno so
[Onuabarima Branham ma yei ho mmuaeɛ wɔ Ɔfa II, asɛmmisa
60—Ɔs.].
226 Baako a ɛyɛ papa nie, te sɛ…Mobɛma me kwan simma
baako bio anaasɛ mmienu, na mama yei ho mmuaeɛ anaa?
Ɛbɛtumi ayi ne ho ano.

59. Sɛ—sɛ woka sɛ “abɔnefoɔ no renhye Daa,”… (Ɛyɛ, afei
manya Yehowa Adansedifoɔ wɔ ɛno so, me nyaae?) …
Sɛ woka sɛ abɔnefoɔ no renhye Daa a, worekyerɛ sɛ wɔ
amanehunukrom anaasɛ ogya tadeɛ no mu? Menim sɛ ɛka
wɔAdiyisɛm (ɛno yɛ ti 20 no) sɛ wɔbɛto amanehunukrom ato
ogya tadeɛ no mu. Sɛ wɔrenhye Daa dea a, ɛnneɛ na ɛdeɛn
na ɛbɛyɛ wɔn?

227 Sɛdeɛ me faa mu kaa sɛ, onuabarima anaasɛ onuabaa, deɛ
na ɔteɛ biara; wɔn asetɔre koraa, biribiara nni hɔ mma wɔn. Na
wɔwɔ mfitiaseɛ, na wɔn awieɛ wɔ hɔ; biribiara nni hɔ bio. Ɛbɛyɛ
dɛn na…mprɛ tenten sɛn na wɔbɛhye wɔn, ɛyɛ den sɛ wɔreka.
Nanso, monhwɛ, hɔ…
228 Sɛ mobɛtumi de yei asie mo adwene mu a, hwɛ, ɛyɛ sima
koraa. Daa Nkwa baako pɛ na ɛwɔ hɔ, na ɛno nam Onyankopɔn
No ara so na ɛba. Na Onyankopɔn nko ara ne Daa Nkwa. Sɛ
mobɛtumi akɔ, asekyerɛ nwoma no mu a, monhwɛ Hela asɛmfua
Zoe. Zoe yɛ “Daa Nkwa.” Daa Nkwa yɛ “Onyankopɔn.” Na Yesu
kaa sɛ, “Me ma wɔn Daa Nkwa.” Na sɛ mobɛhwɛ nsɛm asekyerɛ
nwoma no a, ɛkaa sɛ, “Zoe.” Ɛno ne Daa Nkwa baako pɛ a

ɛwɔ hɔ no. Baabiara nni Twerɛ Kronkron no mu a Ɛka sɛ Daa
amanehunukrombɛwɔ hɔ, ɛkaa sɛwɔbɛhye “daapemne daa.”
229 Afei, sɛ mobɛnya asɛmfua daapem, hwɛ ɔno, mfesanten.
Mohyɛɛ ɛha nso, wɔ TwerɛKronkron nomu?Dodoɔ sɛn namoate
pɛn sɛ ɛkaa sɛ, “Na mfesanten na mf-…”? Dodoɔ sɛn na monim
sɛ mfesanten yɛ “berɛ kakraa bi”? Adɛn, nokorɛ, obiara nim sɛ
afesanten yɛ “berɛ kakraa bi.”
230 “Na wɔbɛhye mfesanten,” ɛno yɛ berɛ kakraa bi. “Wɔbɛto
wɔn agu ogya tadeɛ no mu, na wɔbɛhye mfesanten.” Mfesanten
kyerɛ “berɛ kakraa bi.” Ɛbɛba sɛ wɔbɛhye mfirinhyia ɔpepepem
ɔha wɔ asotwe mu nanso, awieɛ no, ɛsɛ sɛ wɔba awieɛ; na wɔtɔre
wɔn ase, koraa. Monhwɛ, ɛfiri sɛ biribiara a ɛnwie pɛ yɛ Pɛyɛ a
wɔadane no; na ɛwɔmfitiaseɛ, enti ɛsɛ sɛ ɛnya awieɛ.
231 Nanso yɛn a yɛgye Awurade Yesu Kristo di no wɔ Zoe,
“Onyankopɔn No ara Nkwa” wɔ yɛn mu, na yɛwɔ Daa Nkwa. Me
nni nkwa daa ne daapem, ɔdebɔneyɛni wɔ nkwa daa ne daapem,
mmom yɛwɔ “Daa Nkwa.”
232 Onuabarima Cox, ɛnkyɛree koraa, na ɔte me kwan mu
ansana yɛde ɔno…yɛnyaa aboɔ no wɔ, na ɔfaa teteete, biribi
ketewa bi, na ɔkaa sɛ, “OnuabarimaBranham, yei adimfeɛ sɛn?”
233 “Oh,” me kaa sɛ, “mmerɛbuo adesua mu no, wobɛtumi aka
sɛ ɛyɛ mfirinhyia mpem du. Biribi ketewa bi, nsuboa dada bi a
ɔtenaa ase berɛ bi, ɛpo mu aboa ketewa bi, ɔbɛtumi atena ase
mmerɛ bi a abɛsene kɔ.”
234 Ɔkaa sɛ, “Wo deɛ dwene ho sɛnea nnipa nkwa yɛ tiawa sene
saa nkwa no.”
235 Me kaa sɛ, “Oh, nanso, onuabarima, saa adeɛ no wɔ awieɛ,
nansoNkwa no a yɛwɔ nowɔKristomu no nni awieɛ. Ɛno bɛtumi
atena daapemmmienu anaasɛmmiɛnsa, nanso ɛrenyaDaaNkwa
da, ɛfiri sɛ DaaNkwa firi Onyankopɔn nkoa ara nkyɛn.”
236 Daa, “Deɛ ɔtie Me Nsɛm na ɔgye Deɛ ɔsomaa Me no die no,
wɔ Daa Nkwa na ɔremma atemmuo mu DA na watwa mu afiri
owuo mu kɔ Nkwa mu.” Wo na wowɔ hɔ no, wonya Daa Nkwa sɛ
woyɛ gyedini a. Deɛ ɔnyennie wɔ nkwa daapem. Daa…gyedini
wɔ DaaNkwa, na ɔrentumi nsɛe ɛfiri sɛ Ɛyɛ Daa.
237 Mmom ɔgyedini deɛ, ɔbɛkɔ…Anyeannie ni bɛfa wiase mu,
ɔbɛnya ahohia, amaneɛ; deɛ ɔfrɛ no sɛ ɔregye n’ani, “nteateamu,
ɔregye n’ani.” Mmaa, nsa, ɛna anigyeɛ kɛseɛ, ɔsusu sɛ ɔrekɔ so.
Ɔbɛwu, ɔbɛkɔ ogya tedeɛ mu ne sɔfe a ɛredɛre, baabi a ɛredɛre
daapem na daapem, na ebia mfirinhyia ɔpepepem ɔha ne kra
bɛhunu aninyanneɛ wɔ ogya tadeɛ ne sɔfe mu.
238 Me…Woka sɛ, “Ɛbɛyɛ te sɛ sɔfe yi ara anaa?” Me gyedi sɛ
ɛnyɛ koraa mprɛ ɔpepem sene saa. Me gyedi sɛ worentumi mfa
ogya nkyerɛ mu, mfa ogya ankasa. Deɛ nti wɔde toto “ogya”
ho ne sɛ ogya ne adeɛ a ɛhyeɛ paa a yɛwɔ. Ɛhye koraa na ɛsɛe

biribiara, ogya yɛ saa. Ɛyɛ, afei, ɛbɛwɔ mu hɔ, nanso wobɛwɔ
ɔkra a wɔbɛtwe n’aso kwan bi so…
239 Afei, ɛsɛ sɛ wo hwɛ asɛmfua ogya, ɛfiri sɛ HonhomKronkron
no yɛ adwuma sɛ “Honhom Kronkron no ɛne ogya”; ɛfiri sɛ
HonhomKronkron gya ɛhye bɔne, hwɛ, na ɛma ɛho te.
240 Nanso saa ogya yi, ɛfiri amanehunukrom, ɔkaa sɛ “ogya
tadeɛ.” Na sɛdeɛ ɛteɛ no, ɛyɛ aninyanneɛ asotwe. Ɔdefoɔ no
maa n’ani so, wɔ amanehunukrom, na ɔkaa sɛ, “Soma Lasaro
ma no mfa ne nsateaa ano nkɔbɔ nsuo mu, na ɔmfa mɛka
m’ano, na merehunu amane ogyaframa yi mu.” Monsusu sɛ
amanehunukrom a ɛhyeɛ nni hɔ, na amanehunukrom ankasa,
ɛwɔ hɔ. Sɛ bonsam ankasa wɔ hɔ a, amanehunukrom ankasa
wɔ hɔ.
241 Nanso, mohu, biribiara a wɔadane no kɔ bɔne mu no wɔ
awieɛ, ɛfiri sɛ awieɛ no ɛsɛ sɛ ɛba saa ahoteɛ ɛne Onyankopɔn
kronkronyɛ mu. Na Onyankopɔn ne Daa; na sɛ yɛwɔ Daa Nkwa
a, na Onyankopɔn wɔ yɛn mu, na yɛrentumi nwu nkyɛne sɛ
Onyankopɔn bɛtumi awu.Wo na wowɔ hɔ no.
242 Afei, asɛm no kyerɛ Ne ho ase paa, hwɛ, na ɛma no yɛ nokorɛ.
Afei, momma yɛnhwɛ, namewɔ a…Mennim sɛ ebia…Aane:

“Ɛdeɛn na—ɛdeɛn na ɛbɛyɛ yeinom?”
243 Wɔn ase bɛtɔre, biribiara nni hɔ bio ma wɔn: ɔkra no kɔ,
honhom no kɔ, nkwa no kɔ, nipadua no kɔ, adwene no kɔ,
nkaeɛ no kɔ.
244 Na bɔne ho adwene mpo nni hɔ bio, anaasɛ ɛbɛyɛ, ɛbɛsi pɛn,
wɔ Animuonyam mu. Ɛyɛ nokorɛ, ne nyinaa bɛyɛ…Wo bɛtumi
adwene ho, sɛ nnipa bi wɔ ha a wɔbɛwɔ ɛfa yi…?
245 Twerɛ Kronkron no nka sɛ, “Mpo ɔbɔnefoɔ ho adwene
bɛyera”? Ɛho adwennwene bɛyera.
246 Ɛha na onipa bi bɛwɔ ha, ɛha na Onyankopɔn Kɛseɛ
Kronkron Ni bɛwɔ ha, na ɔnim sɛ aseɛ nohoaa yɛ amena akra
rehye wɔ mu? Adɛn, ɛno rentumi nyɛ Ɔsoro. Adwene korɔ no
ara, nkaeɛ korɔ no ara, biribiara a wɔasɛe no, adwene bɔne
biara, biribiara bɛsɛe, ɛna biribiara a ɛyɛ bɔne wɔ mu no. Na
yɛrenyɛ hwee gyesɛ ahoteɛ, ɛne Zoe, Onyankopɔn Nkwa no; akɔ
Oniawieɛ, na mmerɛ kɔ so, na ɛkɔ, na ɛkɔ, na ɛkɔ, na ɛkɔ; Ɛrenkɔ
awieɛ da, ɛbɛyɛ Oniawieɛ!
247 “Wɔkɔɔ daapem asotwemu, nanso ɔteneneeni kɔɔ DaaNkwa
mu.” Wo ate aseɛ? Daapem asotwe, Daa Nkwa, nsonsonoeɛ
bɛn nie!
248 Afei, hwɛ, ɛnyɛ…Afei, menim, ɛkɔ ma mo, me mmeranteɛ
nkumaa adɔfoɔ,Me—menkyerɛ sɛmerebɔmmɔden sɛmedeme ho
bɛyɛ sɛ obi a ɔnim-ne-nyinaa. Sɛ meyɛ saa a,…
249 Afei, mewɔ nsɛmmisa mmiɛnsa anaasɛ nnan a ɛyɛ bio. Mɛfa
wɔn Kwasiada anɔpa, sɛ ɛyɛ Awurade pɛ a.

250 Afei, monhwɛ. Hwɛ, saa nsɛmmisa yinom. Meyɛ ɔsɛnkani
dada. Me—me—me—manya mfirinhyia aduonu-nsia wɔ ɔsom
adwuma no mu. Na me—m’anisɔ paa de ma yei, sɛ mɛtumi
aka yei, me…Memɔɔ mmɔden da sɛ mɛyɛ biribi wɔ m’abrabɔ
mu berɛ a wɔniikan nyii no adi nkyerɛeɛ. Na meda ase paa sɛ
Awurade Bɔfoɔ no…A na menni nwomasua, nni nimdeɛ biara.
Na Ɔbɔfoɔ yi siane fam, na wayɛ me boafoɔ a wasoma no afiri
Nyankopɔn nkyɛn. Na wanka biribi baako ankyerɛ me da gyesɛ
deɛ ɛsisisoɔ firi Gyenesis kɔsi Adiyisɛm, ara a sɛ…Metwerɛ
too hɔ ntɛmso berɛ a Ɔkaa sɛ “Na wo—na wobɛnya Nyankoma
ayaresa akyɛdeɛ no.” Namede too hɔ sɛdeɛ Ɔkaa no no.
251 Na ɛbɛyɛ mfirinhyia mmiɛnsa akyi no, ɔhwɛfoɔ twee me—
m’adwene sii so, ɔkaa sɛ, “Onuabarima Branham, wohyɛɛ no nso
saa? Ɛnowie pɛ kɔsi sɛ Ɔkakyerɛɛ wo sɛ ‘akyɛdeɛ.’”
252 Hwɛ, wanka da sɛ “akyɛdeɛ no.” Na obiara—obiara a ɔwɔ
Twerɛ Kronkron mu no…akyɛdeɛ biara yɛ “akyɛdeɛ no” gye
Nyankoma ayaresa, na ɛyɛ “akyɛdeɛ.” Ɛyɛ “ayaresa akyɛdeɛ
ahodoɔ.”Wobɛtumi anya ayaresa akyɛdeɛ ahodoɔ nyinaa, akwan
sononko so. Nanso, afoforɔ biara no yɛ “akyɛdeɛ no”: nkɔmhyɛ
akyɛdeɛ “no”, “ɔno” akyɛdeɛ yei. Nanso Nyankoma ayaresa wɔ
dodoɔkabea no mu: “akyɛdeɛ ahodoɔ.” Na manhunu ɛno da, sɛ
HonhomKronkron no yɛ pɛ ara sɛ. Oh, nhyira nkaAwurade!
253 Mote aseɛ sɛ Honhom Kronkron korɔ no ara a ɔtwerɛɛ saa
Twerɛ Kronkron no, ɔnam nnipa ɔha so, mfirinhyia ɔha pii da
ntamu…na ɛmu baako anyɛ sononko amfiri ne yɔnko ho, ɛmu
baako biara di mu; nampo ɔbaako ante ɔfoforɔ nka.
254 Na Paulo kɔɔ hɔ, na ɔwɔ Arabia, na wankɔ Yerusalem bɛyɛ
mfirinhyia dunnan, nanso na ɔwɔ Yerusalem na…na ɔfirii…
wankɔ Yerusalem da. Nanso na ɔwɔ Arabia, na ɔfirii aseɛ kaa
asɛm no, na ɔnhunuu Petro ɛne wɔn a aka no mfirinhyia dunnan.
Na berɛ a wɔhyiaaɛ no, na wɔreka asɛm korɔ no ara bi: nsuo
mu asubɔ wɔ Yesu Kristo Din mu, ɛne Nyankoma ayaresa, ɛne
Nyankopɔn tumi no.

Oh!
Ɛyɛ m’anigye paa sɛ metumi ka sɛ meyɛ wɔn
mu baako.

Wɔn mu baako, meyɛ wɔn mu baako,
Ɛyɛ m’anigye paa sɛ metumi ka sɛ meyɛ wɔn
mu baako; (Halleluya!)

Wɔn mu baako, meyɛ wɔn mu baako,
Ɛyɛ m’anigye paa sɛ metumi ka sɛ meyɛ wɔn
mu baako.

Nnipa bi wɔ baabiara,
A wɔn akoma ɛredɛreɛ
Ɛde saa Ogya yi a ɛsaneeɛ wɔ Pentekoste no,
Deɛ ɛhohoroo wɔn ho na ɛmaa wɔn ho teeɛ;
Oh, Ɛredɛre seesei wɔ m’akoma mu,

Oh, animuonyam nka Ne Din!
Ɛyɛ m’anigye paa sɛ metumi ka sɛ meyɛ wɔn
mu baako.

Na wɔahyiam wɔ abansoro no so,
Wɔn nyinaa rebɔ mpaeɛ wɔ Ne Din mu,
Wɔde Honhom Kronkron no bɔɔ wɔn asu,
Na tumi a wɔde som no baae;
Afei deɛ Ɔyɛeɛ maa wɔn saa da no
Ɔbɛyɛ adekorɔ no ara ama mo,
Ɛyɛ m’anigye paa sɛ metumi ka sɛ meyɛ wɔn
mu baako.

Meyɛ wɔn mu baako, meyɛ wɔn mu baako,
Ɛyɛ m’anigye paa sɛ metumi ka sɛ meyɛ wɔn
mu baako; (Halleluya!)

Wɔn mu baako, wɔn mu baako,
Ɛyɛ m’anigye paa sɛ metumi ka sɛ meyɛ wɔn
mu baako.

255 Montie, mewɔ nkransɛm ketewa bi demamo:
Bra, me nuabarima, hwehwɛ saa nhyira yi
Ɛno bɛte w’akoma ho afiri bɔne ho,
Ɛno bɛma anigyeɛ-adɔma no afiri aseɛ awoso
Na ɛbɛma ogyaframa asɔ wɔ wo kra mu;
Oh, ɛredɛre seesei wɔ m’akoma mu,
Oh, animuonyam nka Ne din,
Ɛyɛ m’anigye paa sɛ metumi ka sɛ meyɛ wɔn
mu baako.

256 Ɛnyɛ wo anigye sɛ woyɛ wɔn mu baako? Ɛyɛ deɛn? Ɛyɛ
Honhom no na ɔyi no adi. Ɛyɛ Onyankopɔn adiyie, “Ɔbotan yi
so.” Memfa ho sɛ ɔhwɛfoɔpanin…
257 NaKatolik sɔfoɔ bi te hɔ, ɛnkyɛree koraa, wɔ me fie. Na ɔkaa
sɛ, “Owura Branham, me baae bɛbisaa wo asɛm.”

Me kaa sɛ, “Ne nyinaa yɛ, owura.”
258 Ɔkaa sɛ, “Mewɔ krataa bi wɔ ha a ɛfiri ɔhwɛfoɔ no hɔ, de
ma woɔ.”

Me kaa sɛ, “Ne nyinaa yɛ, owura.”
259 Ɔkaa sɛ, “Nsɛm bi a woka, wobɛma wo nsa so na waka ntam
sɛ wobɛka nokorɛ no anaa?”
260 Me kaa sɛ, “Merenyɛ.” Me kaa sɛ, “Twerɛ Kronkron no kaa
sɛ, ‘Monnka ntam koraa, mfa soro anaasɛ asase ho (ɛfiri sɛ ɛyɛ
Ne nan ntiasoɔ). Momma mo aane nyɛ aane na daabi nyɛ daabi.’
Sɛ ɔhwɛfoɔ no pɛsɛ ɔte deɛ mekaae a, ɔbɛfa m’asɛm no. Sɛ ɔnnyɛ
a, mennka ntam.”
261 Saa ɔsɔfoɔ kumaa yi a ɔwɔ Sacred Heart asafo mu no, ɔkaa
sɛ, “Wobɔɔ Pauline Frazier asuwɔ sɛɛ-sɛɛ da anaa?”
262 Mekaa sɛ, “Me yɛɛe, owura, ɛwɔOhioAsubɔntene nomu.”



NSƐMMISA ƐNE MMUAEƐ HEBRIFOƆ ƆFA I 39

263 Ɔkaa sɛ, “Sɛn na wobɔɔ no asu?”
264 Me kaa sɛ, “Mede no hyɛɛ nsuo no ase bɔɔ no asuwɔAwurade
Yesu Kristo Din mu.”
265 Ɔde too hɔ. Ɔkaa sɛ, “Wo nim, Katolik asafo no na wɔbɔ
asu te saa.”

Me kaa sɛ, “Berɛ bɛn?”
Ɔkaa sɛ, “Ahyɛaseɛ berɛ no.”
Me kaa sɛ, “Ahyɛaseɛ berɛ bɛn?”
Ɔkaa sɛ, “Ɛyɛ, mfitiaseɛ no.”
Me kaa sɛ, “Mfitiaseɛ bɛn?”
Ɔkaa sɛ, “Wɔ Twerɛ Kronkron no mu.”
Me kaa sɛ, “Wokyerɛ ahy-…wɔ—wɔ asuafoɔ nomu anaa?”
Ɔkaa sɛ, “Nokorɛ.”
Me kaa sɛ, “Wofrɛ Katolikfoɔ no, anaasɛ, ɔno—ɔno…?Woka

sɛ asuafoɔ no na wɔyɛ Katolikfoɔ anaa?”
Ɔkaa sɛ, “Nokorɛ, na wɔyɛ.”
Me kaa sɛ, “Me susuu sɛ Katolik asafo no ansesa?”
Ɔkaa sɛ, “Ɛnyɛɛ saa.”

266 Me kaa sɛ, “Ɛnneɛ adɛn nti na Petro kaa sɛ, ‘Monsakyera mo
adwene, na wɔmmɔ mo asu wɔ Yesu Kristo Din mu’? Na moka sɛ
na ɔyɛ…sɛ na ɔyɛ pope?”
267 “Aane.”
268 “Ɛnneɛ adɛn nti na mobɔ asu wɔ ‘Agya, Ɔba ɛne Honhom
Kronkron din mu’? Na ɔno dehyɛɛ mu, na mode peteɛ. Afei ɛdeɛn
na ɛsiiɛ?”
269 Ɔkaa sɛ, “Nanso, wahu,” ɔkaa sɛ, “Katolik asafo no wɔ tumi
sɛ wɔyɛ biribiara a wɔpɛ sɛ wɔyɛ.” Huh.
270 Me kaa sɛ, “Ɛnamo frɛɛ asuafoɔ no sɛ Katolikfoɔ?”
271 Ɔkaa sɛ, “Aane.”
272 Mekaa sɛ, “Owura,mewɔYosefus, mewɔFoxMogyadansefoɔ
Nwoma no, Mewɔ Pember Mmerɛ Ahyɛaseɛ no, mewɔ Hislop
Babilon Mmienu no, tete abakɔsɛm paa a ɛwɔ wiase no, kyerɛ
me wɔ mu baabi a Katolik asafo no wɔhyɛɛ no anaasɛ ɛbɛyɛɛ
ekuo…mfirinhyia aha nsia ɔsomafoɔ ɔtwatoɔwuo akyi.”

“Oh,” ɔkaa sɛ, “yɛgye deɛ asafo no ka di.”
Me kaa sɛ, “Megye deɛ TwerɛKronkron no ka di.”Wohu?
“Adɛn,” ɔkaa sɛ, “OnyankopɔnwɔN’asafomu.”

273 Me kaa sɛ, “Onyankopɔn wɔ N’Asɛm mu.” Na me kaa sɛ,
“Sɛ…” Ɔkaa sɛ…Me kaa sɛ, “Twerɛ Kronkron no anka sɛ
Onyankopɔn wɔ N’asafo mu, na mmomTwerɛ Kronkron no ka sɛ
Onyankopɔn wɔ N’Asɛm mu. ‘Mfitiaseɛ no na Asɛm no wɔ hɔ, na
Asɛm no ne Onyankopɔn na ɛwɔ hɔ, na Asɛm no yɛ Onyankopɔn;

na ɔbɛtenaa yɛn mu.’” Ɛyɛ nokorɛ. Me kaa sɛ, “Onyankopɔn wɔ
N’Asɛm mu.”
274 Ɔpue kɔɔe na ɔkɔ kaa saa. Ɔkaa sɛ, “Ɛyɛ, yantumi angye
akyinnyeɛ,” ɔkaa sɛ, “ɛfiri sɛ wogye Twerɛ Kronkron no di,
megye asafo no di.”
275 Me kaa sɛ, “Me gyedi sɛ Twerɛ Kronkron no yɛ Onyankopɔn
nkanyan Asɛm na abirabɔ baako nni Mu. Na Ɛyɛ Onyankopɔn
Asɛm, Ne Daa nhyehyɛeɛ de ma mmerɛ nyinaa a ɛbɛba. Ɔkaa sɛ,
‘Ɔsoro ne asase bɛtwam nanso M’Asɛm rentwam da.’ Ɛyɛ nokorɛ.
Megye Asɛm no di.”
276 Ɔpue kɔɔ Owurayere Frazier hɔ. Ɔkaa sɛ, “Owurayere
Frazier, wobɛgye atom wɔ krataa yi so sɛ wobabaa no bɛtumi
ayɛ Katolik asafo ba anaa?”
277 Ɔkaa sɛ, “Mepɛ sɛme ne no bɛnante akɔ damenamu.”
278 Ɔkaa sɛ, “Wo ani awu.” Ɔkaa sɛ, “Ɛsɛ sɛ wo da ho ase sɛ saa
abaayewa no refiri saa nkwaseasɛm no mu, akɔ Katolik asafo
no mu.”
279 Ɔkaa sɛ, “Ɛdeɛn sɛ na woba abaayewa na ɔreba m’asafo mu
a, ɛdeɛn na anka wo bɛka afa ho?”
280 “Oh,” ɔkaa sɛ, “ɛno yɛ sononko.”
281 Ɔkaa sɛ, “Daabi, ɛnte saa.” Na ɔnim sɛ wawɔ baabi berɛ a
ɔgyaee saa ɔbaa ketewa no wɔ abɔntene hɔ. Na ɔnim sɛ wawɔ
baabi. Ɔkaa sɛ, “Afei, ɛpono korɔ no ara abue sɛwo bamu.”
282 Hwɛ, ɛno ne kwan no. Mma wɔnni mo so, ɛnsɛ sɛ wɔdi mo
so. Sɛ Onyankopɔn ka wo ho a, hwan na ɔbɛtumi atia woɔ? Ɛyɛ!
Ɔhaw a ɛwɔmu ɛnnɛ ne sɛ, mowɔ kasɛɛ a akoa sɛ anka ɛyɛ akyiri
kasɛɛ no. MongyinammaOnyankopɔn ne papa!
283 Honhom Kronkron korɔ no ara a ɛbaa saa asomafoɔ no so
no na ɛsane baa akyire wɔ mmerɛ ahodoɔ no mu no, ɔdaso
ara wɔ N’Asafo mu ɛnnɛ, wɔn a Onyankopɔn ayi Ne ho adi
akyerɛ wɔn no. “Ɛnyɛ deɛ ɔpɛ, anaasɛ deɛ ɔtu mmirika, mmom
Nyankopɔn a ɔyi ahummɔborɔ kyerɛ.” Ɛyɛ Onyankopɔn, ɔnam
Ne yie so, de nnipa no ba na ɔbue wɔn ani. Worentumi nhunu No
da, woyɛ onifirani, na worentumi nhunu da gyesɛ Nyankopɔn
bue wo nteaseɛ mu. Twerɛ Kronkron no kaa sɛ mo ani afira,
na morentumi nhunu. Ɛho nhia sɛ mo rebɔ mmɔden. Mowɔ
nwomasua nyinaa, skolaship a mo bɛtumi anya, mo kɔso ara yɛ
anifirafoɔ.
284 Afei, moKristo Asafo amowɔ ha no,mo “kasa baabi a Twerɛ
Kronkron no kasa, namonnkasa baabi a ɔnkasa,” ɛdeɛn namoka
faa Yeinombi ho?Moyɛ kommkɛseɛ paawɔ Ɛno ho. Ɛyɛ papa.
285 Hwɛ, ɛhia honhom mu Nokorɛ a wayi no adie. Afei
Onyankopɔn ba na ɔyi Ne ho adi na ɔdi Ho adanseɛ sɛ ɛyɛ Nokorɛ
no. Amen!Mo dɔ No? Saa ara nameyɛ. Amen.

286 Ne nyinaa yɛ, mo Mɛtɔdisfoɔ no nyinaa pɛ sɛ mo kyea
Baptisfoɔ no seesei? Mo Presbiterianfoɔ?
287 “Afei,” moka sɛ, “Onuabarima Branham, wo ne Baptisfoɔ ne
Presbiterianfoɔ nni ayɔnkofa a wɔmmɔ asu-…?”
288 Daabi, owura, menyɛ. Mehunu wɔn sɛ me nuammarima.
Nokorɛ paa! Memfa ho sɛ wɔmmɔɔ wo asu koraa a, sɛ wɔbɔɔ
wo asu wɔ din “Saron Nhwiren mu, Bonhwa mu Sukooko mu,
ɛne Adekyeɛ Nsoroma no mu,” ɛno renyɛ…ɛno bɛyɛ papa te
sɛ “Agya, Ɔba, Honhom Kronkron.” Ɛyɛ abodin mmiɛnsa. Ɔno
ne Saron Nhwiren no. Ɔne Ɔno? Bonhwa mu Sukooko, Adekyeɛ
Nsoroma no, yeinom nyinaa. Nokorɛ, na Ɔyɛ. Adeɛ baako anaasɛ
ɔfoforɔ. Nanso deɛ ɛwɔ ha nie: nokorɛ Twerɛsɛm kwan no wɔ
Yesu Kristo Din mu. Sɛ wopɛ Twerɛsɛm kwan a, ɛno yɛ pɛpɛɛpɛ.
Ɛno ne nokorɛ kwan no.
289 Afei, sɛ wabɔ wo asu wɔ “Agya, Ɔba, ɛne Honhom Kronkron
din mu a,” wonya atenka sɛ ne nyinaa yɛ, amen. Sɛ ɛyɛ anoyie
papa ma Onyankopɔn ma ahonim a ɛmu da hɔ ma Onyankopɔn
a, amen. Monkɔ so ara, hwɛ.
290 Mmom sɛnea ɛteɛ wɔ me fam no, menko ara dea, sɛ na
worebisa me, aka sɛ, “Onuabarima Branham, ɛsɛ sɛ wɔbɔ me asu
bio anaa?” Mɛka sɛ, “Aane,” me fam no.
291 Ɔbaa ketewa bi baa ha da bi, ɔkaa sɛ, “Awurade frɛɛ me
sɛ menyɛ ɔsɛnkani.” Mannye saa anni, sɛdeɛ menye nni sɛ—sɛ
ɔbɛtumi ahuri afa bosome soɔ no. Na ɔno…
292 Me kaa sɛ, “Ɛyɛ, saa yɛ paa, onuabaa.” Me kaa sɛ,
“Waware anaa?”

“Aane.”
“Wowɔ mmɔfra mmienu?”
“Aane.”
Me kaa sɛ, “Ɛdeɛn ne…?Wokunu anya nkwagyeɛ?”
“Daabi.”
Me kaa sɛ, “Ɛdeɛn na wo de no bɛyɛ?”
“Meregya no fie.”

293 Me kaa sɛ, “Ɛno ne adeɛ a ɛyɛ nnɛɛdɛɛ paa a bonsam anya
pɛn. Woyɛ ɔbaa hoɔfɛfoɔ ahyɛaseɛ no, na woreyɛ kodɛɛ akɔ
abɔntene ha, wobɛyɛ nnɛɛdɛɛ kann ne deɛ bonsam de nani
bɛsisoɔ. Na wo kunu, wɔ fie, aberanteɛ, na wode saa mmɔfra
mmienu yi gyano; ɔbɛfiri aseɛ ne ɔbaa foforɔ atu anammɔn, na
saa mmɔfra yi bɛnya papa foforɔ nna yi mu baako.” Me kaa sɛ,
“Baabi a ɛdikan no, sɛ Onyankopɔn frɛɛ ɔbaa bi a, Ɔma N’Asɛm
bɔ abira.” Me kaa sɛ, “Afei, sɛ wopɛ a, ne nyinaa yɛ.” Me kaa sɛ,
“Afei, nhunumuu, woka sɛ Awurade ama wo nhunumuu. Wopɛ
sɛ wo pue kɔ, apa no so, na wo sɔ hwɛ anaa?”
294 Ɔkaa sɛ, “Aane.” Namo hunu deɛ ɛsiiɛ.

295 Mo ahu, ɛyɛ anigyeɛ. Ɛsɛ sɛ ɛba Asɛm no mu. Sɛ ɛnni Asɛm
nomu a, ɛnneɛ na ɛnyɛ papa. Memfa ho ne deɛ w’atenka teɛ, ɛnyɛ
papa. Amen! Ɛno gyegye yie. Amen!
296 Ne nyinaa yɛ:

Yɛbɛnante Hann no mu, saa Hann fɛɛfɛ no,
Yaba baabi a ahummɔborɔ bosuo a ɛhyerɛn
repeteɛ;

Anadwo ɛne adekyeɛ ɛhyerɛn yɛn ho nyinaa,
Yesu, ewiase Hann no.

Monka ahotefoɔ a mowɔ Hann no nyinaa,
Yesu, ewiase Hann no;
Afei Ɔsoro adɔma no bɛwoso,
Yesu, ewiase Hann no.

Yɛbɛnante Hann no mu, Hann fɛɛfɛ sɛɛ,
Yaba baabi a bosuo ɛresosɔ…
Anadwo ɛne adekyeɛ ɛhyerɛn yɛn ho nyinaa,
Yesu, Hann no…

297 Afei mepɛ sɛ obiara dane ne ho na mo nkyea, akwan nnan so,
mone obiara seesei, berɛ a yɛreto dwom yei bio no:

Yɛbɛnante Hann no mu, Hann fɛɛfɛ no mu,
(Amen!)

Yaba baabi a ahummɔborɔ bosuo a ɛhyerɛn
ɛresosɔ;

Anadwo ɛne adekyeɛ ɛhyerɛn yɛn ho nyinaa,
Yesu, Hann no…

298 Modɔ Mɛtɔdisfoɔ no? Monka sɛ, “Amen.” [Asɔrefoɔ no ka sɛ,
“Amen.”—Ɔs.] Baptisfoɔ No? Prɛsbiterianfoɔ no? Katolikfoɔ No?
Ɔno…oh,modɔwɔn nyinaa?Monka sɛ, “Amen.” [“Amen.”]

Yɛbɛnante wɔ Hann no mu, ɛyɛ fɛ…

Yɛrekyea yɛn nsam, berɛ a yɛrekɔ yi.

Oh, yaba baabi a ahummɔborɔ bosuo a ɛhyerɛn
ɛresosɔ;

Anadwo ɛne adekyeɛ ɛhyerɛn yɛn ho nyinaa,
Yesu, Hann no…

299 Ansana yɛbɛto yɛn nnwom a yɛde regya kwan no…Afei,
ɛbɛtumi ayɛ hɔ sɛ mɛba ha bio Kwasiada. Afei, ɛno akyiri no
merensane mma bio kɔsi Bronya akyi. Hwɛ, ɛfiri sɛ merekɔ
Michigan, afiriMichigan akɔ Colorado, afiri Colorado akɔ Idaho,
afiri Idaho akɔ California, na yasane aba yɛn akyi. Na ɛbɛtumi
ayɛ hɔ (Mepɛ sɛ mobɔ mpaeɛ ma me) Mɛkɔ Waterloo, Iowa,
merefiri aseɛ wɔ Ɔpɛpɔn da aduono-nnan kɔsi Ɔgyefuo da a ɛtɔso
mmienu. Hwɛ, agoprama kɛseɛ no a ɛwɔ hɔ no, wɔafrɛ me berɛ
kakra a abɛsene korɔ no, na mewɔ firi seesei kɔsi Kwasiada de bɔ
mpaeɛ. Hwɛ, wɔWaterloo, Iowa, deɛ watomu seesei no.

300 Nanso afei, monkae, montie onuabarima no radio so dawubɔ
no wɔ nnɔn nkron, Memeneda anɔpa. Yɛbɛfrɛ no na yama
no ahunu. Na ɛno bɛfa WLRP so, Neville adwomtofoɔ no wɔ
nnɔn nkron, Memeneda anɔpa. Yɛbɛ…Sɛ me—mannya wɔn a,
Onuabarima Neville bɛwie nsɛmmisa no. Wo bɛyɛ, Onuabarima
Neville, Kwasiada anɔpa? [Onuabarima Neville sere na ɔka sɛ,
“Nhyehyɛeɛ kɛseɛ!”—Ɔs.] Ɛyɛ, hwɛ, sɛ wo kɔ amaneɛ mu a, me
ne wo bɛdwane. Ɔbɛhunu. Ne nyinaa yɛ.
301 Ne nyinaa yɛ:

Momfa Yesu Din no nka mo ho,
Awerɛhoɔ ba ɛne amaneɛ;
Ɛbɛma wo anigyeɛ ɛne awerɛkyekyerɛ,
Oh, momfa No nkɔ baabiara a mo kɔ.
Din a Ɛsomboɔ, Oh sɛnea ɛyɛ dɛ fa!
Asase so anidasoɔ ɛne Ɔsoro anigyeɛ;
Din a Ɛsomboɔ, (Din a ɛsomboɔ!), Oh sɛnea ɛyɛ
dɛ fa! (Sɛnea ɛyɛ dɛ fa!)

Asase so anidasoɔ ɛne Ɔsoro anigyeɛ.
302 Afei, sɛ wopɛ sɛ wo hunu Baptisni a ɔgye nteateamu di a,
ɛno ne nteateamu a me gyedie. Saa maame panin no a ɔte hɔ
no, na Honhom no baa ne so. Ɔfirii aseɛ teateaam, na ɔntumi
nhyɛ so, ɔnante kɔɔ akyire na ɔbamm ne babaa. Saa kwan no
so na mepɛ sɛ me hunu. Amen. Ɛno yɛ papa, tete-deɛ, akoma-mu
atenka. Oh, me, tete—tete, wanyini, ɔhoteni a wabere, wasiesie ne
ho sɛ ɔbɛkɔ fie Animuonyammu. Ɔretwɛn ɔfrɛ no, mo hu, ɔrenya
berɛ nwanwasoɔ.

Ne nyinaa yɛ, Onuabarima Neville afei, deɛ ɔpɛ sɛ ɔyɛ
biara. 

